
Weévélasyon
Jézi Kwi Bay Jan
An liv Wévélasyon-an ni sé vizyon-an Jézi Kwi té
moutweé sévant li, Jan. Yo té awété Jan ék yo egzilé’y
anle lilet-la yo ka kwiyé Patmos-la. Paditan i té la,
Jézi moutwé’y sé vizyon-an €k i di'y ékwi yo adan
an liv. Jan voyé liv sala bay sét 1égliz-laki té an Fcha-

An tan-an liv-la té ékwi-a té ni an pil pe51kasyon
Tout moun ki té mété lafwa yo an Jézi Kwi té ka

soufe anba lanmen wa Ronm-lan ki té ka kondwi
late-a an tan sala. Jan té ékwi liv sala pou té

ankouwajé sé moun Bondyé-a pou yo té doubout
fo anba pésikasyon-an yo té ka jwenn-an ek pou yo
té eéspéyé ek konfyans pou jis 1é Jézi Kwi viwé.

An liv-la ni diféwan vizyon. Magweé la ni diféwan
wipinyon asou sa yo vlé di, la ni yon bagay ki ka
pawet akle an tout liv-la: Bondyé kay sevi Jézi Kwi
pou détwi tout lelmi’y ek Satan tou. Le sala Bondyé
kay bay tout moun ki kontiné kwe an li toutsaite
pwonmeét yo. Epi Bondyé kay fé an syél ek an lateé
nef,

1 Mi vizyon-an Bondyé bay Jézi Kwi pou’y té
moutwé sé sévant li-a sé bagay-la ki ni pou fét
touswit-la. Sé Jézi Kwi menm Kki té voyé nanj li
koté sevant li Jan pou’y té moutwé’y sé bagay sala.
2Jan di tout sé vizyon-an i té we-a. I ja ékwi pawol
Bondyé, ek Jézi Kwi menm moutwé’y sé pawol sala
sé lavéwité. 3Pa dé bonibon pou moun-an ki li liv
sala. Pa dé bon i bon pou tout moun ki kouté sé



WEVELASYON 1:4 ii WEVELASYON 1:8

pawol sala ki soti an bouch Bondyé-a, ék pou tout
moun ki obéyi tout sa ki ékwi an livsala! Tan-an ka
vini touswit 1é sé bagay sala kay fet.

Jan Voyé Bonjou Bay Seét Légliz

4Sé mwen Jan ki ka ékwi liv sala bay zot, sé
moun Bondyé-a ki an sét 1égliz-la an Fcha. Mwen
ka pwédyé pou zot sa wisivwe lagwas ek lapé ki ka
soti an Bondyé ki vivan atjwélman, ek ki té vivan
dépi avan anyen té fet, ek sé li ki kay viwé an late-
a anko. Sé bennédiksyon sala ka soti an set 1éspwi-a
ki an pwézans Bondyé koté i asid ka kondwi kon

wa. 5 Ek sé bennédiksyon sala ka soti an Jézi Kwi
tou, moun-an ou sa toujou apiyé anle’y-la. Sé li ki
ka palé lavéwité-a konsené Bondyé. Sé li pwemyé
Bondyé wésisité. Sé li ki ka kondwi tout wa ki an
laté-a.

[enmennou, ek san’y koulé poulapétinoupou’y
té sa chapé nou anba pouvwa péché. 61 fé nou
vini an konpanni moun ki anba kondwit li, ek i fe
nou vini pwet pou Bondyé pou nou sa sevi Papa’y
Bondyé. Sé pou tout moun lévé non Jézi Kwi ék di
ki otan pouvwa i ni pou tout tan ek pou tout tan!
Amen.

7Gadé! Mi, i ka vini asou nwaj-la, ek tout moun
kay we’y, jis sé moun-an ki pesé’y-la. Tout moun ki
an late-a kay an lapenn ék yo kay pléwé lé yo kay
we’y. Epi sé kon sa i kay fét pou vwé. Amen!

8 “Sé mwen ki Alfa épi Oméga, s¢é mwen ki
koumansman tout bagay ek sé mwen ki finisman
tout bagay. Sé mwen ki vivan atjwelman, ki té
vivan dépi avan anyen té fét, épi sé mwen ki kay

viwe an laté-a anko.” Sé Bondyé Senye-a ki ni tout
pouvwa-a ki di sa.

Jan We Jézi Kwi Adan An Vizyon

9 Mwen Jan sé fwe’'w, ék nou ka soufé ansanm
pou lapéti Jézi Kwi. Nou ka doubout {0 ek pasyans,
paski nou sé moun Jézi Kwi ka kondwi. Yo awéteée
mwen ek yo mété mwen anle lilet-la yo ka kwiyé
Patmos-la pou lapéti pawol Bondyé mwen té ka
pweéché. Jézi Kwi menm moutwé nou sé pawol sala
sé lavéwité. 10 Asou jou Senye-a,* Léspwi Bondyé
vini anlé mwen, ék mwen tann on gwo vwa deéye
mwen, €k vwa sala té menm kon on twonpét ki
té ka koné. 111 di mwen, “Sé bagay sala ou ka
we-a, ékwi yo adan an liv épi voy€’y bay sé moun
Bondyé-aki an sé 1égliz-laki an sét vil Echa-a. Sét vil
sala sé Efésos, Sména, Péganmos, Tayatayra, Sadis,
Filadeélfiya épi Léyodisiya.”

1216 mwen tounen pou mwen we Kkiles ki té ka
palé-a, mwen we sét lanp 10 doubout até-a. 13La té
ni an moun anpami sé lanp sala ki té ka sanm an
nonm. I té ni an lonng had anlé’y ki ka wivé jis an
dé pyé€’y, épiité ni an sanng 10 oliwon léstonmak li.
14Fk pa dé blan chivé nonm sala té blan! I té blan
kon koton! Dé zyé’y té ka limen menm kon flanm
difé, 15 ek dé pyé’y té ka kléwé menm kon tjwiv. Lé
i palé, viwa’y té menm kon an lawivye gwo, 16 ek i
té ni set étwal an lanmen dwetli, ek an sab dé lanm
té ka soti an bouch li. Fidji'y té ka kléwé menm kon
soléey midi.

* 1:10 jou Senyé-a. Jou Senye-a sé Dimanch, jou-a Jézi wésisité-a.
Asou jou sala pwemyé sé disip Jézi-a té ka asanblé pou yo adowé
Bondyé.

17 Le mwen we’y la, mwen tonbé ajounou an
py€é’y ek mwen bésé tét mwen até menm kon an
moun ki mo. I mété lanmen dwet li anle mwen
ek i di mwen, “Pa pé! Sé mwen ki pwemyé ek sé
mwen ki dényé. 18 Mwen sé moun-an ki vivan-an!
Mwen té mo, mé gadé, atjwelman mwen vivan pou
tout tan. Sé mwen ki ni pouvwa anle lanmo ek sé
mwen ki ni laklé-a koté sé mo-a fémé-a.”

19 Bon, ékwi tout sé bagay-la ou ja wé-a adan on
liv. Ekwi sé bagay-la ki ka fét atjwelman-an &k sa
ki kay fet an tan ki pou vini. 20 Ek kité mwen di'w
sigwé set étwal-la ou we mwen ni an lanmen dwet
mwen-an, ek set lanp 10-a. Sét étwal-la sé sét nanj-
lan mwen mété pou véyé sét légliz-la ki an Echa-a,
ek sét lanp 10-a sé set 1égliz-la.

2

Konmisyon-an Bay Légliz Efésos-la
1 Moun-an mwen we-a di mwen, “Mi sé pawol-
la ou ni pou ékwi bay nanj-lan ki ka véyé sé moun
Bondyé-a ki an 1égliz Efésos-la. Di'y kon sa:

Sé pawol sala sé sa mwen, ek mwen sé moun-
an ki tjenbé set étwal-la €k ka maché anpami
set lanp 10-a. 2 Mwen konnét tout sa ou ja fe,
mannye ou ja twavay wed ek ou doubout fo
ek pasyans lé ou té an twaka. Mwen konneét
mannye ou pa sa sipoté sé méchan-an. Oujabyen
égzanminé sé moun-an ki ka di yo sé zapot-la, mé
ou we sa pa vwé, Sé manti yo ka manti. 3 Ou ka
doubout fo ek pasyans, épi menm si ou ja twapé
ko'w an twaka paski ou kwé an mwen, ou pa
ladjé mwen.

4 Mé la ni yon bagay zot ka fe, ek mwen pa
kontan sa pyés: Ou pa enmen mwen kon ou té
enmen mwen avan. 5 Kon sa pa obliyé ki hoté ou
té yé avan ou té tonbé. Tounen hod péché'w épi
viwe fe sé bagay-la ou té ka fée an koumansman-
an. Si ou pa fe sa, mwen kay vini ek mwen kay
tiwé lanp ou. 6 Mé la ni on bagay ou ka fe ki bon:
Ou hayi sé mové bagay-la sé Nikolayt-la* ka fe-a,
ék mwen menm hayi sa yo ka fé-a tou.

7Sé pou tout moun ki ni zoOwey kouté sa Léspwi
Bondyé ka di sé moun Bondyé-a ki an sé 1égliz-la!

Népot moun ki genyen batay-la kont moveézte,
sé li menm mwen kay kité manjé fwi pyé bwa-a
ki ka bay lavi-a, pyé bwa-a ki an jaden Bondyé-
a.”

Konmisyon-an Bay Légliz Sména-a
8 Menm moun-an di mwen anko, “Mi sé pawol-

la ou ni pou ékwi bay nanj-lan ki ka véyé sé moun
Bondyé-a ki an légliz Smeéna-a. Di'y kon sa:

Sé pawol sala sé sa mwen, ek mwen sé moun-
an ki pwémyé-a eék denyé-a, moun-an ki té mo-a
mé ki té wésisité-a. 9 Mwen konnet mannye zot
ka soufe, mannye zot pov, mé pou di'w lavéwité-
a, zot wich an pil. Mwen konnet mannye sé
moun sala ki ka malpalé zot-la ka di yo sé Jwif,
mé yo sé pa Jwif pyes. Yo sé an konpanni moun
ki ka adowé Satan. 10 Zot pa bizwen pe pou
soufwans-lan zot kay ni-an. Gadé, Denmou kay
mété adan zot an pwizon pou we si zot kwe
an mwen pou vwé. Zot kay soufe pou dis jou,

*

2:6 sé Nikolayt-la. Sé Nikolayt-la sé yon konpanni moun ki té ka

adowé imaj.

mé kontiné kwé an mwen, menm si z0t ni pou
mo pou lapéti mwen. Mwen kay onnowé zot ék
mwen kay bay zot kouwonn lavi étonneél-la.

11 Sé pou tout moun ki ni zoweéy kouté sa
Lespwi Bondyé ka di sé¢ moun Bondyé-a ki an sé
légliz-la. Népot moun ki genyen batay-la kont
movezté pa kay mo anko. Dézyenm lanmo-a pa
kay touché’y pyés.”

Konmisyon-an Bay Légliz PéganmO0s-la

12Menm moun-an di mwen anko, “Mi sé pawol-

la ou ni pou ékwi bay nanj-lan ki ka véyé sé moun
Bondyé-a ki an 1égliz Peganmo0s-la. Di’y kon sa:

Sé pawol sala sé sa mwen ek mwen sé moun-

an kinisab dé lanm-lan. 13 Mwen konnét plas-la

koté ou ka westé-a. Sé la Satan asid ka kondwi.
Mwen konnet ou pa janmen ladjé mwen, pa

menm 1é yo té tjwé Antipas ki té toujou ka palé
lavéwité-a konséné mwen. Mé ou té kontiné
kweé an mwen, magwé yo té tjwé’y an mitan zot
menm an vil-la koté Satan ka westé-a.

14Mé la ni déotwa bagay zot ka fe, ek mwen pa
kontan sa pyés: La ni déotwa moun anpami zot
ki ka fé menm sé bagay-la Balanm té ka moutwé
moun fé-a. I té moutwé Balak ki sa pou’y té fe
pou’y té fe sé jan Izwayel-la fe péché. 1 fe yo
manjé manjé yo té ja ofé kon sakwifis bay imaj
ek i fe yo kouwi vyé lavi. 15 Menm mannyeé-a, la
ni déotwa moun anpami zot ki ka fe sé péché-ase
Nikolayt-la ka moutwé zot fé-a. 16 Kon sa mwen
ka di'w, tounen hod péché’'w. Si ou pa tounen,
mwen ka vini talé ek mwen kay sévi menm sab

sala ki ka soti an bouch mwen-an pou goumen

kont s¢ moun sala ki ka fe mové-a. .
17.Sé pou tout moun ki ni zoweéy kouté sa

Lespwi Bondyé ka di sé moun Bondyé-a ki an sé
légliz-la. Népot moun ki genyen batay-la kont
movezté, mwen kay ba li manna, manjé-a nou

p’0ko we-a. Ek mwen kay ba li an ti woch blan ki
nian non néf ékwi anle’y. Pyésonn pa konnét non
sala antiwan moun-an mwen bay ti woch-la.”

Konmisyon-an Bay Légliz Tayatayra-a
18 Menm moun-an di mwen anko, “Mi sé pawol-
la ou ni pou ékwi bay nanj-lan ki ka véyé sé moun
Bondyé-a ki an 1égliz Tayatayra-a. Di'y kon sa:

Sé pawol sala sé sa mwen Gason Bondyeé-a,
ek mwen sé moun-an ki ni zyé ki ka limen kon
flanm difé-a, épi pyé ki ka kléwé menm kon
tjwiv-la. 19 Mwen konnet sé bagay-la ou ka fe-a,
mwen konnét mannye ou ni lanmityé pou tout
moun épi ou kontiné ka kwe an mwen. Mwen
konnét mannye ou ka édé yonn a 1ot byen épi ou
ka doubout fo ek pasyans an twaka-a ou ni-an.
Mwen konnet ou ka fé plis bon bagay apwézan
pasé sa ou té ka fe avan.

20 Mé la ni yon bagay zot ka fé, ek mwen pa
kontan sa pyes: Ou ka Kkité vyé fanm sala yo
ka kwiyé Jézibél-la weésté anpami zot. I ka di
sé konmisyon Bondyé i ka palé, mé i ka manti,
épi 1 ka kwennen sé moun mwen-an pou fé yo
kouwi vyé lavi. Epiika fé yo manjé manjé yo
té ja ofe bay imaj. 21 Mwen ba li tan pou’y té sa
tounen hod péché’y, mé i wifizé kité vyé lavi-a
i ka kouwi-a. 22 Gadé, mwen kay voyé maladi

anle’y épi i kay kouché asou kabann li ka soufe,
épi mwen kay voyé an chay soufwans asou sé
moun-an ki ka fé adilté épi’y-la si yo pa tounen
kont sé vyé bagay-la yo ka fe épi'y-la. 23 Mwen
kay tjwé toutich li. Le mwen fe sa, tout sé moun
Bondyé-a ki an sé 1égliz-la kay sav sé mwen ki
konnet sa ki an lidé tout moun ek sa ki an tje
yo, ek mwen kay bay chak moun sa yo méwité
pou sé bagay-la yo fé-a. 24Pou zot menm ki westé
an légliz Tayatayra-a ki p’oko fe sé vyé bagay-la
sé moun-an ki ka swiv Jezibel-la ka enstwi-a, ou
p’0ko apwann sé vyé bagay-la moun ka kwiyé
gwo sigwé Satan-an. 25 La pa ni pyés 1ot bagay
mwen ka di'w anko pasé pou kontiné tjenbé
konfyans-lan ou ni-an fo pou jis tan mwen viwé

anko. _
26 Népot moun ki genyen batay-la kont

movezté épi ki kontiné obéyi pawol mwen
pou jis an bout-la, mwen kay bay moun sala
pouvwa pou sa kondwi tout nasyon. 27 ‘I kay
sevi on baton wa ki fét an fé pou kondwi sé
nasyon-an épi i kay kwazé yo an miyéet menm
kon on moun ki kwazé an kannawi.” I kay sevi
menm pouvwa-a Papa mwen ja ban mwen-
an. 28 Epi mwen kay bay moun-an ki genyen
batay-la étwal-la yo ka kwiyé étwal 1é¢ bonmaten-
an. 29 Sé pou tout moun ki ni zowey kouté sa
Léspwi Bondyé ka di sé moun Bondyé-a ki an sé
légliz-la!”

3

Konmisyon-an Bay Légliz Sadis-la

1 Menm moun-an di mwen anko, “Mi sé pawol-
la ou ni pou ékwi bay nanj-lan ki ka véyé sé moun
Bondyé-a ki an 1égliz Sadis-la. Di’y kon sa:

Sé pawol sala sé sa mwen, ek mwen sé moun-
an ki ni set lespwi Bondyé-a an lanmen mwen-
an, épi set étwal-la. Mwen konneét sé bagay-la zot
ka fe-a. Moun ka kwe zot ka viv, mé zot mo!
2Kon sa lévé ek soukwé ko’'w. Bay ti tak lavi-a ou
weésté-a fos avan i mo net. Mwen weé sé bagay-la
zot ka fe-apa bon pyés an zyé Bondyé mwen-an.
3Kon sa mwen ka di'w, chonjé sé bagay-la zot té
tann-an ek zot té wisivwe-a, épi kontiné obéyi yo
ek tounen hod péché’w. Si zot palévé an sonmey,
mwen kay vinilé zot pa ka espéyé, menm kon on
volé ka vini, épi z0t pa kay konnetle-a mwen kay
vini-an.

4 Mé la ni déotwa an zot ki an Sadis ki p’0ko
sali had yo an péché. Sé moun sala kay maché ek
mwen, abiyé an blan paski yo méwité sa. > Népot
moun ki genyen batay-la kont movezté, mwen
kay abiyé’y an had blan épi mwen pa kay éfasi
non’y an liv lavi étonnél-la. Mwen kay doubout
douvan Papa mwen ek tout nanj li &k mwen kay
di douvan yo tout, ‘Moun sala sé sa mwen!’

6Sé pou tout moun ki ni zowey kouté sa Lespwi
Bondyé ka di sé moun Bondyé-a ki an sé 1égliz-
lal”

Konmisyon-an Bay Légliz Filadélfiya-a

7Menm moun-an di mwen anko, “Mi sé pawol-
la ou ni pou ékwi bay nanj-lan ki ka véyé sé moun
Bondyé-a ki an 1égliz Filadeélfiya-a. D1’y kon sa:

Sé pawol sala sé sa mwen, ek mwen sé moun-
an ki sé sa Bondyé yonn-an ék ki ka palé
lavéwité-a, ek ki tjenbé laklé-a Wa David té ni-an.
Le mwen ouve an lapot, pyesonn pa sa femé’y, ek
le mwen féemé an lapot, pyésonn pa sa ouve'y.

8 Mwen konneét tout sa zot ka fée. Gadé, mwen
ja ouve an lapot ba’'w €k pyesonn pa sa femé’y.
Magweé mwen konnét ou pa ni djé pouvwa, mé
ou ja obéyi tout sa mwen té di'w épi ou kontiné
kweé an mwen. 9 Gadé, sé moun sala ki ka swiv
Satan-an ka manti, yo ka di yo sé Jwif mé yo
sé pa Jwif pyes. Gadé, mwen kay fé sé moun
sala vini ajounou an dé pyé'w, épi le mwen fe
sa, yo kay vini we sé ou mwen enmen. 100u ja
obéyi tout sa mwen té konmandé’w. Oudoubout
fo ek pasyans an twaka-a ou té ni-an. Paski ou
fé sa, mwen kay anpéché anyen wivé'w le tan
soufwans-lan kay vini asou tout sé moun late-a
pou we si yo kwe an mwen pou vwé.

11 Mwen ka vini touswit, kon sa kontiné tjenbé
konfyans-lan ou ni-an fo pou pyes 1ot moun pa
sa pwan kouwonn ou. 12 Mwen kay fé népot
moun ki genyen batay-la kont movezté vini
menm kon on gwo poto an Kay Bondyé-a, épi i
pa kay janmen kité kay sala. Mwen kay ékwi
non Bondyé mwen-an asou’y €k non vil Bondyé
mwen-an, sa se Jérouzaléem néf-la ki kay désann
soti an syel-la, ek mwen kay ékwi non nef mwen-
an anle’y.

13 Sé pou tout moun ki ni zoweéy kouté sa
Lespwi Bondyé ka di sé moun Bondyé-a ki an sé
légliz-lal”

Konmisyon-an Bay Légliz Léyodisiya-a

14 Menm moun-an di mwen anko, “Mi sé pawol-
la ou ni pou ékwi bay nanj-lan ki ka véyé sé moun
Bondyé-a ki an 1égliz Léyodisiya-a. Di'y kon sa:

Sé pawol sala sé sa mwen, ek sé mwen ki
Ameén-an, moun-an ou sa toujou apiyé anle’y-
la, ki ka palé lavéwité-a konséné Bondyé, ek sé
mwen Bondyé sevi pou fé tout bagay.

15 Mwen konnet sé bagay-la ou ka fe-a, ou
pa ni cho ni fwét. Mwen té kay kontan si zot
té cho ében fwét. 16 Mé paski ou pa ni cho ni
fwet, mwen kay kwaché’'w soti an bouch mwen.
1770t ka di zot wich épi zot ni tout bagay, zot
pa mantjé anyen. Podjab! Ou pa menm sav zot
mizéwab. Ou pov, ou touni, ou aveg. 18 Kon sa
pwan konsey mwen, vini koté mwen ek achté
bon 10 ki ja pasé an difé épi ou kay vini wich
pou vwé. Vini achté had blan pou mété anle’'w
pou’'w pamaché touni anko, paskisa sé on honté
pou ou. Vini ek achté wimed an lanmen mwen
pou’'w sa mété an zyé’'w pou’'w sa we anko.

19 Sé moun-an mwen enmen-an, sé yo mwen
ka kowijé, sé yo mwen ka pini. Kon sa tounen
hod péché zot ek vini cho pou mwen. 20 Gadé,
mwen doubout an lapot-la ka kwiyé. Si pyes
moun tann vwa mwen €épi i ouve lapot-la, mwen
kay antwé, mwen kay asid épi'y ék nou kay
manjé ansanm.

21 Népot moun ki genyen batay-la kont
movezté, menm kon mwen té genyen batay-
la, sé li mwen kay kité asid ék mwen koté mwen
ka kondwi-a, menm kon mwen asid atjwélman

ek Papa mwen koté i ka kondwi-a.

22 §é pou tout moun ki ni zowey kouté sa
Léspwi Bondyé ka di sé moun Bondyé-a ki an sé
légliz-lal”

4

Mannyé Yo ka Adowé Bondyé An Syél

1 Apwé sa, mwen Jan we an 10t vizyon anko. Ki
sa mwen ka we pasé on lapot ki ouve an syel! Ek
mwen tann menm vwa-a ki té ka palé ban mwen-
an anko épi i té ni son on twonpet. Epi i di mwen,
“Mouté isi-a ek mwen kay moutwé’'w sé bagay-la
ki kay fét an tan ki ka vini.” 2 Menm 1é-a Léspwi
Bondyé vini anlée mwen épi mwen gadé an syel
épi mwen wé on moun asid asou an gwan chez
ka kondwi. 3 Epi fidji moun sala ki té asid asou
chez-la té ka kléwé menm kon an diyanman épi
i té ka kléwé wouj menm kon an roubi. La té
ni on lakansyel oliwon koté moun-an asid pou
kondwi-a ki té ka kléwé menm koule ek yon émral.
4 Epi oliwon chez sala koté moun-an asid-la, té ni
vennkat (24) 10t gwan chez épi asou sé chéz sala té
ni vennkat gwan nonm ka kondwi. Epi yo té abiyé
an blan ek yo chak té ni on kouwonn 10 asou tet
yo. 5 Epi la té ni zéklé ka soti koté gwan chéz wa-a
yé-a épiloway té ka woulé. Ek mwen we sét flanbo
ka limen douvan gwan chéz wa-a. Sé flanbo sala
sé sét lespwi Bondyé-a. 6 Douvan gwan chéz wa-a
mwen we on lanmeé ki té menm kon glas ki té ka
kléwé kon kwistal.

Ek mwen we kat beét vivan. Yo doubout an kat
diféwan plas oliwon gwan chéz wa-a, épi sé bét sala
té ni an pil zyé asou tout ko yo, ni douvan ni deye.
7Pwemyé bet-la té ka sanm an lyon, dézyenm-lan té
ka sanm an towo beéf, twazyenm-lan té ni fidji ki
té ka sanm fidji an moun, épi katyenm-lan té ka
sanm an gwo malfini ki ka volé. 8 Chak sé beét sala
té ni sis zel épi yo té ni zyé asou tout ko yo épi yo té
ka chanté san doubout oswe kon lajouné. Yo té ka
chanté:

“Sé Bondyé Senyé-a ki gwan wa-a,
sé li ki ni tout pouvwa.

I dwet, i san fot,
ekianho tout bagay.

I té vivan dépi avan anyen té fet,
ivivan atjwélman,
épiikay viwé asou laté-a anko.”

9 Sé kat bet vivan-an té ka chanté pou onnowé
moun-an ki asid asou gwan chéz wa-a ek yo té ka
1évé non Bondyé ek yo té ka wimesyé’y. Sé li ki ka
viv pou tout tan ek pou tout tan. 19 Menm kon yo té
ka fe sa, vennkat gwan nonm-lan tonbé ajounou
ek yo té bésé tét yo até pou adowé moun-an ki té
asid asou gwan chez wa-a, moun-an ki ka viv pou
tout tan ek pou tout tan-an. Yo tiwé kouwonn yo ek
yo méteé’y ate douvan gwan chéz-la épi yo chanté
on chanté. Yo di:

11 “Bondyé, Senyé nou, ou vo pou moun sa on-
Nnoweé'w,
pou moun sa lévé non’w,
ek pou moun sa wespekté’w pou pouvwa’'w.
Sé ou ki fe tout bagay.
Yo la ék yo ka viv



WEVELASYON 5:1 xiv WEVELASYON 5:8

paski ou té vlé’y kon sa.”

S

Ti Mouton-an Ek Liv-la o o
1 An lanmen dwét moun-an Ki té asid anlé chez
wa-a mwen we an liv ki ka sanm an woulo papyé.

Anle liv sala té matjé an chay bagay, ni andidan’y
ni an dewo'y, épi i té kachté set koté. 2 Ek mwen we
on nanj ki té ni an pil pouvwa épi ipalé fo,1idi, “Ki
moun ki vo pou dékachté liv-la ek pou déwoulé’y?”
3 Mé la pa té ni pyés moun an syel-la ni an latée-a
ni koté sé mo-a yé-a ki té vo pou té ouve liv sala ek
pou té gadé andidan’y. 4 Le mwen we sa, mwen
pléwé an chay, paski la pa té ni yon moun ki té
Vo pou té sa ouve liv-la épi pou té gadé andidan’y.
50n lé yonn an sé gwan nonm-lan di mwen, “Pa
pléwé. Gadé, mi Lyon-an Ki Soti an Lafanmi Jouda-
a, désandan Wa David-la. I ja genyen batay-la kont
tout lelmi’y, kon sa i vo pou sa dékachté liv-la set
diféwan koté-a pou’y sa déwoulé’y.”

6 Le sala mwen we on Ti Mouton ki doubout
an mitan koté-a ki ni gwan chez wa-a épi kat
bet vivan-an épi vennkat (24) gwan nonm-lan oli-
won’y. Ti Mouton sala té ka sanm on ti mouton
yo té ja tjwé. I té ni set kon anle tet li, épi i té ni
set zyé, épi set zyé sala sé set lespwi Bondyé-a ki
ka alé an tout plas ki an laté-a. 7 Ti Mouton-an alé
épi 1 pwan liv-la an lanmen dwét moun-an ki té
asid anle gwan chéz wa-a. 8 Le i pwan liv-la, kat
bet vivan-an épi vennkat gwan nonm-lan tonbé
ajounou épi yo bésé tet yo ate douvan Ti Mouton-
an. Yo chak té ni on mizik kod yo ka kwiyé hap,
épi on bol ki té fet an 10 épi andidan bol sala té ni

lansan. Lansan sala té ka wépweézanté lapwiyé sé
moun Bondyé-a. 9 Epi yo chanté on chanté néf bay
Ti Mouton-an, yo chanté:
“Ou vo pou'w sa pwan liv sala épi dékacht€’y.
Paski yo té tjwé’'w, épi sé ek san’'w ou achté moun
bay Bondyé.
Sé moun-an ou chapé-a soti an tout lafanmi,
yo sé moun ki ka palé tout diféwan langaj.
Yo soti an tout péyi épi an tout nasyon ki an
~ late-a,
10Epi ou fé sé moun-an ou ja chapé-a vini moun ou
ka kondwi, épi ou fé yo vini pwet pou sevi
Bondyé nou,
épi yo kay kondwi an late sala.”

11 Mwen gadé anko, ek mwen we mil asou mil
nanj pyés moun pa té sa konté ek mwen tann vwa
yo, €k yo té doubout oliwon gwan cheéz-la koté wa-
a ka kondwi-a oliwon kat bet vivan-an épi vennkat
gwan nonm-lan. 12 Sé nanj-lan chanté fo épi yo di:
“Ou, Ti Mouton-an yo té ja tjwé-a, vo pou nou sa

wimesyé'w,
paski ou ni tout pouvwa, tout wiches, tout fos,
ek ou konnét tout bagay.
Sé pou tout moun 1évé non'w
épi sé pou yo di ki mizi bon ou bon!”

13 Le sala mwen tann vwa tout sa Bondyé fe, sa
ki an syeél, sa ki an late-a épi sa ki an plas-la koté sé
mo-a yé-a, épi tout sa ki an dlo. Yo tout té ka chanté
ek yo di:

“Annou onnowé ek wimesyé moun-an ki asid anlé
chez-la ka kondwi-a épi Ti Mouton-an.
Annou 1évé non yo.

Sé pou yo ni pouvwa pou tout tan ek pou tout tan!”
14Le yo fin chanté sa, kat bet vivan-an di, “Amen.
Kité’y fet kon sa!” Vennkat gwan nonm-lan menm
tonbé ajounou ek yo bésé tet yo ate épi yo ad-
owé moun-an ki asid anle gwan chéz wa-a épi Ti
Mouton-an.

6

Ti Mouton-an Dékachté Liv-la

1 Mwen gadé anko, ek mwen we Ti Mouton
Bondyé-a kon i ouveé pweémyé koté-a liv-la té
kachté-a. Menm lé-a mwen tann vwa yonn an kat
bet vivan-an. Vwa’y té gwondé menm kon loway.
I1di, “Vini!” 2 Ek ki sa mwen ka weé pasé on chouval
blan! Moun-an ki té asid asou chouval-la té ni on
bannza an lanmen’y. Epi yo ba li on kouwonn. I
alé menm kon an moun ki té ka genyen batay asou
batay, épi i pati alé ay genyen 10t batay anko.

3 Le sa fini, Ti Mouton-an ouve liv-la koté i té
kachté dézyenm koté-a. Mwen tann vwa dézyenm
bet vivan-an di, “Vini!” 4 Mwen gadé, ek ki sa
mwen ka we pasé an 1ot chouval anko! I té wouj
kon difé. Ek yo bay moun-an ki té anlé chouval-la
pouvwa pou’y fe ladje 1évé an late-a, pou moun sa
tjwé yonn a 1ot. Epi yo ba li an gwo sab.

5 Leé sa fini, Ti Mouton-an ouve liv-la koté i
té kachté twazyenm koté-a. Ek mwen tann vwa
twazyenm betvivan-an ékidi, “Vini!” Mwen gadé,
ek ki sa mwen ka weé pasé an chouval nwe! Ek
moun-an ki té asou chouval sala té ni an balans an
lanmen’y. 6 Epi akwedi mwen tann an vwa ki té soti
an mitan kat bet vivan-an. I di, “Moun kay ni pou

sevilajan yon jouné twavay pou achté onliv fawin
fwans ék yo kay ni pou sévi menm otan lajan sala
pou sa achté dé liv timi, mé pa gaspiyé lwil-la épi
diven-an!”

7 Le sa fini, Ti Mouton-an ouve liv-la koté i té
kachté katyenm koté-a, épi mwen tann an vwa.
Sété vwa katyenm beét vivan-an épi 1 di, “Vini!”
8 Mwen gadé, ek ki sa mwen ka we pasé on chouval
pal! Yo té ka kwiyé moun sala ki té asou chouval-la
Lanmo. Epi moun-an ki ka wépwézanté koté sé mo-
ayé-até ka swivli. Ek yo té ni pouvwa asou yon ka
(1/4) an moun late-a pou sa tjwé yo ek sab-la, pou
sa tjwé yo ek lafen épi maladi, épi pou fé bét mové
tjweé yo.

9Leé sa fini, Ti Mouton-an ouve liv-la senkyenm
koté-a i té kachté-a. Ek menm l¢-a mwen we lam
sé moun Bondyé-a yo té ja tjwé-a paski yo té palé
pawol Bondyé ek paski yo té di douvan tout moun
yo kwe an pawol Bondyé. Lam sé moun sala té
anba lotél Bondyé-a. 10 Yo palé fo ek yo di, “Sé ou
Bondyé, Senyé nou, ki ni tout pouvwa. Ou pa ni
pyes fot épi ou toujou ka palé lavéwité-a. Ki otan
tan ouvlé nouwesté isi-aavan oujijé sé moun late-
a ki tjwé nou-an? Ki otan tan ou kay pwan avan
ou pini yo pou sa yo fe-a?” 11 Yo té bay chak sé lam
sala on gol blan pou mété anle yo épi yo di yo pou
éspéyé an ti tak tan anko, paski la westé 1ézot fwe
yo ki ka sévi Jézi Kwi ki ni pou mo tou.

12 Epi mwen gadé anko, &k mwen weé Ti Mouton-
an ouve sizyenm koté-a liv-la té kachté-a épi la té
ni an gwo twanblannte. Soléy-la vini nwe menm
kon had dey épi lalin-an té vini wouj kon san.

13 Sé étwal-la ki an syel-la tonbé asou laté-a menm
kon fwi vet ka tonbé 1é an gwo van soukwé pyé-a.
14Syel-la té dispawet akwedi sé on woulo papyé yo
woulé, épi tout sé mon-an €k sé ti péyi-a té soti an
plas yo.

15 Le sa fet, sé wa late-a, sé moun-an ki ka
kondwi-a, sé ofisyé ladje-a, s¢ moun wich-la ek sé
gWO0 zOm-lan, épi tout 1éz0t moun, sa ki éslav kon
sa ki lib, séwé adan twou kaye épi déye gwo kaye
ki anlé sé mon-an. 16 Yo di sé mon-an €k sé kaye-a,
“Tonbé asou nou! Séwé nou pou moun-an ki asid
anle gwan chez wa-a pa we nou, épi sSéwé nou pou
waj Ti Mouton-an pa tonbé anlé nou. 17 Gwo jou
waj Bondyé-a ek Ti Mouton-an ja wivé, épi pyes
moun pa sa doubout kont yo.”

7

Yon San Kawant Kat Mil (144,000) Moun An
Lafanmi Izwayeél
1Le sa fini, mwen we kat nanj ki té doubout an
kat kwen laté-apouté sa anpéché kat van-an vanté
asou laté-a. Epi pyés van pa vanté, ni asou late-
a ni asou lanme-a ében asou pyes pyé bwa. 2 Ek
mwen we an 1ot nanj ki té soti an soley lévan, ék
i té ni stanp Bondyé vivan-an. Ek i andjélé kat
nanj-lan, sé nanj sala Bondyé té ja bay pouvwa
pou té donmajé late-a ek lanme-a, ekidiyo, 3 “P’0ko
ladjé van-an pou donmajé laté-a ében lanme-a ében
sé pyé bwa-a pou jis tan nou fini stanpé sé sévant
Bondyé nou-an asou fon yo.”
4 Ek mwen tann ki otan moun yo té stanpé. La
té ni yon san kawant kat mil (144,000) moun ki

té soti an douz bwanch fanmi-an ki an nasyon
Izwayeél-la. La té ni douz mil (12,000) ki té soti
an chak bwanch fanmi. 5La té ni douz mil an
lafanmi Jouda. Douz mil an lafanmi Roubenn.

Douz mil an lafanmi Gad. Douz mil an lafanmi
Acheé. 6 Douz mil an lafanmi Naftali. Douz mil an
lafanmi Mannasa. 7 Douz mil an lafanmi Siméyon.

Douz mil an lafanmi Livay. Douz mil an lafanmi
Isaka. 8 Douz mil an lafanmi Zébyoulonn. Douz mil
anlafanmiJozeéf. Douz mil an lafanmi Bennjamin.

Ek yo stanpé tout sé moun sala asou fon yo épi
stanp Bondyé-a.

Gwan Popilas Moun-an Adowé Bondyé

9 Le sa fini, mwen gadé, ek ki sa mwen ka
we pasé an gwan popilas moun! La té ni moun
pyesonn pa té sa konté. Yo soti an tout nasyon,
an tout lafanmi, an tout péyi. Yo té ka palé tout
diféwan langaj ki an late-a. Yo té ni gol blan anlé
yo. Yo té niwanmo an lanmen yo, ék yo té doubout
douvan gwan chéz wa-a ek douvan Ti Mouton-an.
10Yo té ka hélé fo ek yo té ka di,

“Nou ka onnowé Bondyé nou-an ki asid asou
gwan chéz-la ka kondwi-a,
épi Ti Mouton-an,
paski yo sové nou.”

11 Tout sé nanj-lan té doubout oliwon gwan chez
wa-a ek vennkat (24) gwan nonm-lan, ek kat bét
vivan-an. Yo tonbé ajounou ek yo bésé téet yo ate
douvan gwan chéz-la, épi yo adowé Bondyé. 12 Yo
di,

“Sa vwe!
Annou lévé non Bondyé nou-an ek di ki mizi bon i
bon.

Annou onnowé€’y ek wimesyé'’y.
Se li ki konnet tout bagay,
sé li ki ni tout pouvwa ek fos.
Kité’y kondwipou tout tan ek pou tout tan! Amen!”
13Yonn an sé gwan nonm-lan mandé mwen, “Sé
moun sala ou we ki ni gol blan-an, ou sav ki koté
yo soti ek ki moun yo yé, on?”

14 Mwen di, “Misyé, mwen pa sav. Sé ou ki
konnet ki moun yo yé.”

[dimwen, “Sé moun sala ou we-asé yo kijapasé
anba gwo soufwans-lan. Yo ja soufe an chay épi
yo ja lavé had yo an san Ti Mouton-an. Sé pou
sa gol yo blan kon sa. 15 Sé pou sa yo doubout
douvan gwan chéz Bondyé-a. Oswe kon lajouné yo
ka adowé’y an Kay li. Moun-an ki asid anlé gwan
chéz-la kay toujou la pou pwoteékté yo. 16 Yo pa kay
janmen fen ni swef anko. Soley-la pa kay bwilé
yo ni yo pa kay soufé an chalé anko, 17 paski Ti
Mouton-an ki doubout an mitan koté-a ki ni gwan
chez wa-a kay gadé yo menm kon on gadyenn ka
gadé mouton’y. I kay mennen yo an sous dlo-a ki
ka bay lavi-a, épi Bondyé kay swiyé tout dlo ki an
zZyéyo.”

8

Ti Mouton-an Dékachté Liv-la Sétyenm Koté-a
1Le Ti Mouton-an dékachté liv-la koté i té kachté
setyenm Kkoté-a, tout bagay vini fwet an syél pou
an dimi néditan, 2 ék mwen we sét nanj-lan ki té
doubout douvan Bondyé-a, €k yo bay sé nanj sala
set twonpet.

3 An 10t nanj vini ek i doubout bo lotél-la koté yo
ka bwilé lansan bay Bondyé-a. I té ni an pot an
16 pou bwilé lansan bay Bondyé. Yo ba li an chay
lansan pou’y té mété an pot-la. I mété’y ansanm
ek lapwiye tout sé moun Bondyé-a ek i bwilé’y
asou lotél-la ki fet an 10-a douvan gwan chez wa-
a. 4Lafimen lansan-an ki té ka bwilé-a ansanm épi
lapwiye sé moun Bondyé-a mouté soti an lanmen
nanj-lan ki té douvan Bondyé-a. 5 Epi nanj-lan
pwan pot lansan-an épi i plen’y difé asou lotel-la
épiijété’y asou laté-a. Lé i fe sa, loway koumansé
woulé épi la té ni an gwo dézod, zékle limen, épi la
té ni an gwo twanblannte.

Sé Twonpet-la

6 Apwé sa, set nanj-lan ki té ni set twonpeét-la
pweépawé ko yo pou yo koné twonpét yo.

7Pweémyé nanj-lan koné twonpet li, épi menm le-
a lapli laglas épi difé mélé ek san tonbé an late-a.
Le sa fet, yonn an chak twa (1/3) bagay ki an late-
abwilé, yonn an chak twa pyé bwa bwilé, épi tout
zéb vet bwilé tou.

8 e sala dézyenm nanj-lan koné twonpét li, épi
yon bagay ki ka sanm on gwo mon ki té ka bwilé
tonbé an lanmeé-a. Epi yonn an chak twa mizi dlo

ki an lanme-a tounen san, 2 Yonn an chak twa an
bagay ki an lanmeé-a mo nét, épi yonn an chak twa

an batiman ki té asou lanme-a kwazé.

10 Lé sala twazyenm nanj-lan koné twonpet li,
épi yon gwo étwal ki té ka bwilé menm kon an
flanbo soti an syel-la, épiitonbé asou yonn an chak
twa lawivye ek sous dlo ki an late-a. 11 Non étwal
sala sété Anmeé. Yonn an chak twa mizi dlo-a vini

anme, épi an pil moun mo paski yo té bwe dlo
anme-a.

12 Le sala katyenm nanj-lan koné twonpeét li, ek
yonn an twa posyon an soléy-la vini nwe, ék yonn
an twa posyon an lalin-an ek yonn an chak twa an
sé étwal-la vini nwe. Kon sa la pa té ni kleté pou
yonn an chak twa posyon an lajouné-a, épi lalin-
an ek sé étwal-la pa té kléwé pou yonn an chak twa
pOsyon an lannwit-la.

13Mwen gadé anko, ek mwen we an gwo malfini
ka volé ho an syel-la. I hélé fo ek i di, “Woy, woy,
woy! La kay ni an pil malé pou sé moun-an ki ka
westé an laté-ale yo kay tann son sé twonpeét-latwa
1éz0t nanj-lan ni pou koné-al”

9

1Senkyenm nanj-lan koné twonpet li, €k mwen
we étwal-laKi soti an syel-la tonbé asou laté-a. Ekyo
bay étwal-lalaklé-a ki ka ouveé gwan twou-a ki pa ni
bout-la. 2 Etwal-la ouve djol twou-a, épi menm lé-a
an pil lafimen soti an twou-a, menm kon lafimen
kisotiadan an gwo fou difé. La té ni telmanlafimen
an 16z&-a, soley-la épi syel-la vini nwe. 3 Epi kwitjét
soti an lafimen-an épi yo désann asou laté-a. Epi yo
ba yo pouvwa pou modé menm kon an éskoupyon.
4 Epi yo di sé kwitjét-la pou pa manjé pyes zéb ében
pyeés pyé bwa ki an laté-a ében pyes bagay ki 1évé
anle laté-a. Mé yo ba yo dwa pou blésé selman
sé moun-an ki pa ni stanp Bondyé asou fon yo-
a. > Yo pa bay sé kwitjet-la pouvwa pou tjwé sé
moun sala, mé pou fe yo soufe tousel pou senk
mwa. Soufwans sala sé menm kon soufwans an

moun ka ni lé an eskoupyon modé’y. 6 Pou senk
mwa sala soufwans-lan kay telman mové, moun
kay chaché lanmo pou chapé anba soufwans sala,
mé yo pa kay jwenn lanmo. Moun kay anvi pou
lanmo pwan yo, mé lanmo kay pasé lwen yo.

7 Sé kwitjet-la té ka sanm chouval ki té pawé
pou ay an ladje. Yo té ni chapo ki té ka sanm an
kouwonn ki fét an 10. Fidji yo té ka sanm fidji
nonm. 8 Chivé yo té lonng kon chivé fanm. Dan
yo té filé menm kon dan lyon. 9 Yo té ni on bagay
ki kouveé lestonmak yo ki té ka sanm on chimiz an

fe. Epi son zél yo té menm kon son an pil chouval
ki ka hédi kawos ki ka alé an ladje. 10Yo té ni latjé,
épi latjé yo té ni an pik menm kon latjé eskoupyon.
Epi sé an latjé yo yo té ni pouvwa pou yo té fé sé
moun-an soufé pou senk mwa. 11 Wa-a ki té ka
kondwi yo-a sété on nanj ki ka kondwi gwo twou-a
ki pa ni bout-la. Non nanj-lan an langaj sé Jwif-la
sé Abadonn, non’y an langaj Grik-la sé Apolyonn.
(Sa vlé di, “moun-an ki ka détwi-a.”)

12 Kon sa pwémyé gwo malé-a té pasé, mé la
westé dé 1éz0t mové male toujou ki pawé pou vini.

13 Sizyenm nanj-lan koné twonpét li, ek mwen
tann an vwa ki soti an kat kwen lotél an 10-a ki té
an pwézans Bondyé-a. 14 Vwa-a palé bay sizyenm
nanj-lan ki té ka koné twonpet-la, i di'y, “Ladjé kat
nanj-lan yo té mawé bo gwan Lawivye Youfrétis-
la.” 15 Yo té kité kat nanj sala la pou yo té sa espéyé
tansala, neditan sala, jou sala, ékan mwa sala adan
menm lanné sala. Bondyé té ja mété tan sala pou
yo té sa tjwé yonn an chak twa moun ki an late-
a. 16 Kat nanj sala mennen an pil solda ki té asou

chouval. Ek mwen tann ki kantité solda ki té la. La
té ni dé san milyon (200,000,000) solda.
17 An vizyon-an, mwen we sé chouval-la ek sé

moun-an Ki té anlé sé chouval-la. Yo té ni chimiz
an fe asou léstonmak yo. Sé chimiz-la té wouj kon

difé, épi blé kon syel-la, épi jon kon souf. Tet sé
chouval sala té menm kon tét lyon. Difé, lafimen
ek souf té ka soti an djol yo. 18 Twa mové bagay
sala ki té ka soti an djol sé chouval-la tjwé yonn
an chak twa moun ki an laté-a. 19 Sé chouval sala
té ni pouvwa an djol yo ek an latjé yo. Latjé yo té
menm kon téet sépan, épi yo té ka pitjé moun pou fe
yo soufé.

20 Mé tout 1éz0t moun ki pa té mo anba mod-
isyon sala pa té tounen kont sé imaj-la yo té fe ek
lanmen yo menm-lan. Yo kontiné ka adowé vyé
lespwi épi imaj ki té fet an 10, an dajan, an tjwiv,
an woch épi an bwa. Sé imaj sala pa ka we, yo pa
ka tann ni yo pa ka maché. 21 Epi sé moun sala pa
doubout tjwé moun, yo pa doubout fe tjenbwa ék
kouwi vyé lavi ni yo pa doubout vole.

10

Nanj-lan Ek Ti Liv-la

1 Mwen we an 1ot nanj ki té ni an pil pouvwa.
I soti an syél-la désann asou laté-a. Yon nwaj té
voplé’y menm kon an had. I té ni an lakansyel
oliwon tet li. Fidji'y té ka kléwé menm kon soléy-
la. Dé pyéy té ka sanm dé poto difé. 21 té ni
an ti liv ki té ouvé an lanmen’y. I vini ek i mété
pyé dwet li asou lanme-a épi pyé goch li asou late-
a. 31 kwiyé fo, €k vwa’y té menm kon 1é an lyon

gwondé. Lé i kwiyé, set (7) loway-la koumanse
woulé pou wéponn li. 4Lé sét loway-la té woulé,
mwen té pawé pou ékwi sa yo té di-a, mé mwen
tann an vwa soti an syél-la, i di mwen, “Tjenbé sé
pawol sala pou ko’'w yonn, pa ékwi yo.”

> Lé sala nanj-lan ki té doubout asou lanme-a ek
asou laté-a 1évé lanmen dwet li an syeél 6 épi i fé
seman an non Bondyé ki ka viv pou tout tan ek pou
tout tan-an, ki fe syel-la, laté-a, lanme-a, €k tout sa
ki andidan yo. Nanj-lan di, “Bondyé pa kay éspéyé
anko. 7Leé sétyenm nanj-lan kay koné twonpet li, sé
le sala plan-an Bondyé ni an lidé’y-la kay vin féet
vwe, menm kon i té ja di sé sévant li-a, sé pwofet-
la.”

8 Menm vwa-a mwen té tann-an ki té soti an syel-
la di mwen anko, “Ay pwan ti liv sala ki ouve an
lanmen nanj-lan ki doubout anle lanme-a ek laté-

9Kon sa mwen alé ek mwen di nanj-lan pou ban
mwen ti liv-la. Nanj-lan di mwen, “Mi, pwan ti
liv-la ék manjé’y. I kay dou an bouch ou menm
kon siwo myel, mé le i wivé andidan bouden’w,
i kay anme kon fyel.” 10 Kon sa mwen pwan ti
liv-la an lanmen nanj-lan ék mwen manjé’y. I té
dou menm kon siwo myel an bouch mwen, mé
le mwen valé’y, i té menm kon fyél an bouden
mwen. 11 Bondyé di mwen, “Ou kay ni pou fe
moun konnét pawol Bondyé anko konseneé sa ki
kay wivé an pil péyi, an pil nasyon ki ka palé
diféwan langaj, €k konséné sa ki kay wivé wa yo.”

11

Dé Témwen Bondyé-a

1Le sala yo ban mwen an baton yo ka sévi kon
an mizi. Epi Bondyé di mwen, “Alé, ay miziwé
gwan Kay mwen-an épi lotel-la, épi konté sé moun-
an ki ka adowé mwen la-a. 2 Mé pa miziwé lakou-
a. Kité’y, paski yo ja kité plas sala bay sé moun-an
ki pa Jwif-la. Sé moun sala kay mouté anle vil-la
ki pou mwen yonn-an ek yo kay pilonnen’y anba
pyé yo pou kawant dé (42) mwa. 3 Mwen kay voyé
dé témwen mwen-an épi yo kay mété had dey anlé
yo. Ek mwen kay ba yo pouvwa pou sa palé pawol
mwen pou yonn mil dé san swasant (1260) jou.”

4 Dé témwen sala ki ka palé pawol Bondyé-a
ka wépwézanté dé pyé oOliv-la épi dé lanp-lan ki
doubout douvan Bondyé ki ka kondwi late-a. 5 Si
pyés moun vlé fé dé témwen-an anyen, difé kay soti
an bouch dé témwen-an ek i kay détwi sé lelmi yo-a.
Sé kon sa, népot moun ki vlé fé yo anyen kay mo.
6 An tan-an yo ka palé pawol Bondyé-a, yo kay ni
pouvwa pou sa anpéché lapli tonbé asou laté-a. Yo
kay ni pouvwa pou fe tout dlo ki an laté-a tounen
san. Yo kay ni pouvwa pou sa voyeé népot kalité
modisyon asou late-a népot le yo vlé.

7Leé yo fini palé pawol Bondyé, bét mové sala ki
soti an gwan twou-a ki pa ni bout-la kay goumen
ek yo. Bet-la kay genyen batay-la épi i kay tjwé yo.
8 KO yo kay westé an lawi gwan vil Jérouzalém-lan
koté yo té ja kwisifyé Senye yo asou kwa-a. Vil sala
kay télman mové, yo kay chanjé non’y pou Sodonm
épi Ejip. 9 Pou twa jou é dimi moun diféwan péyi,
diféwan lafanmi, sa ki ka palé tout diféwan langaj,
ek diféwan nasyon kay gadé ko dé témwen-an. Epi
yo pa kay Kkité pyesonn téwé yo. 10 Sé mové moun

late-a kay kontan an chay paski dé moun sala mo.
Yo kay fe fet, yo kay voyé kado bay yonn a 1ot paski
dé moun sala ki té ka palé pawol Bondyé-a té ka fe
sé moun laté-a soufe an chay.

11 Le twa jou é dimi sala pasé, Bondyé voyé van
né’y asou yo épi i ba yo lavi anko épi yo doubout
asou dé pyé yo. Epi tout sé moun-an ki we yo-a té
pe an chay. 12Lé dé moun sala doubout asou dé
pyé yo, yo tann an gwo vwa ki soti an syel ki di,
“Mouté isi-a!” Epi yo mouté an syel adan an nwaj
douvan tout lelmi yo.

13 Menm lé-a la té ni an gwo twanblannte, épi
yonn an dis moso (1/10) an gwan vil sala kwazé épi
set mil (7000) moun mo. Sé 1ézot-la ki pa té mo-a té
pe an chay épi yo 1évé non Bondyé ki an syél-la épi
yo di, “Pa dé pouvwa Bondyé ni!”

14 Kon sa, dézyenm gwo malé-a té pasé.
Twazyenm-lan ka vini tale.

Setyenm Nanj-lan Koné Twonpét Li

15L& sa fini, sétyenm nanj-lan koné twonpet li. Ek
menm lé-a mwen tann vwa ka soti an syél. Yo palé
fo épi yo di,

“Bondyé Senye nou, épi Jézi Kwi, wa-a Bondyé
té pwonmeéet pou voyé-a, ja ni pouvwa
atjwelman pou kondwi laté sala pou tout tan
ek pou tout tan.”

16 Vennkat (24) gwan nonm-lan ki té asid anle sé
gwan chez yo-a douvan Bondyé tonbé ajounou ek
yo té bésé tet yo ate épi yo adowé’y. 17 Yo di:

“Ou Bondyé sé Senyé nou ki ni tout pouvwa-a.

Sé ou ki vivan atjwelman, ki té vivan dépi avan
anyen te fet.

Nou ka wimeésyé'w paski ou ja sévi gwan pou-
vwa'w
épi ou koumansé kondwi late-a.
18 Sé nasyon-an ki an laté-a ni waj kont ou,
mé tan-an ja wivé pou’'w sa moutwé yo man-
nye ou ni waj kont yo,
1é ou kay jijé sé moun-an ki ja mo-a.
Tan-an ja wivé pou’w sa péyé sevant ou, sé pwofet-
la,
épi tout sé moun ou-an ki ka obéyi'w-la.
Gwo kon piti kay wisivwe péyiman yo pou twavay-
layoja fé-a.
Tan-an ja wivé pou'w sa détwi sé moun-an ki ka
détwi laté sala!”

19 Le sala, Kay Bondyé-a ki an syel-la ouve ék
bwet-la ki ka wépwézanté agwéman-an Bondyé té
fe ek sé moun li-an té la. Zéklé limen, la té ni
an gwo dézod, loway woulé épi la té ni an gwo
twanblannte épi an gwan lapli laglas tonbé asou
laté-a.

12

Madanm-lan Ek Gwo Sépan Wouj-la

1 Le sala on bagay étwanj pawet an syel-la, on
bagay moun pa té janmen we. On bagay enpotan
té pawé pou féet. La té ni an madanm Kki té abiyé
ek soley-la, épi lalin-an té anba pyé’y. I té ni an
kouwonn anle tet li ki té fet ek douz étwal. 21
té pawé pou akouché épi i hélé paski i té malad
akouché. 3 An 10t bagay ki étwanj pawet an syel
anko, an bagay moun p’0ko janmen weé. La té ni
an gwo sépan, i té wouj ek i té ni sét tét épi dis kon
ek i té ni an kouwonn asou chak téet-la. 41 pwan

latjé’y ek 1 twennen yonn an chak twa étwal ki an
syel-la &k ijété yo anleé laté-a. Epii doubout douvan
madanm-lan ki té pawé pou akouché-a pou’y té
sa manjé ti manmay-la madanme-lan té pawe pou
fé-a. 5 Madanm-lan fé an ti gason. Ti gason sala
kay sevi on baton wa ki fet an fé pou sa kondwi sé
nasyon laté-a. Le ti gason sala fét, yo pwan’y €k yo
annek mennen’y mouté koté Bondyé ka kondwi-a.
6 Epi madanm-lan pati kouwi alé an hoté. Bondyé
té ja pwépawé an plas ba li la pou yo té sa otjipé’y
pou yon mil dé san swasant (1260) jou.
7Leé sala ladje pété an syel-la, épi chef nanj-lan
yo ka kwiyé Michel-la épi nanj li goumen kont gwo
Sépan-an. GwoO sépan-an €k nanj li goumen wed,
8mé yo pa té fo asé. Michel épi sé nanj li-a genyen
batay-la épi yo pa té kité yo westé an syel anko.
9Kon sa yo pwan gwo sépan-an yo ka kwiyé Satan
ében Denmou-an, ek yo jété’y désann anle late-a,
li épi tout sé nanj li-a. Sé li ki gwo sépan-an ki té
la dépi an koumansman-an ki té ka kwennen sé
moun laté-a.
10Le salamwen tann an vwa soti an syeél-la,i palé
f0,1di,
“Atjweélman Bondyé nou ja sové nou!
Atjwélman tout moun ja we pouvwa'y,
mannye i ka kondwi.
Epi atjwélman Jézi Kwi, wa-a Bondyé té pwonmet
pou voyé-a, ja moutwé i ni dwa pou kondwi.
Yo ja jété Denmou désann asou lateé-a,
li ki té ka doubout douvan Bondyé, ek ki té
toujou ka akizé sé fwe nou-an lajouné kon
lannwit.

11«Sété ek pouvwa-a ki an san Ti Mouton-an sé fwe
nou-an té genyen ladjé-a kont Satan
épi paski yo té ka di moun pawol Jézi sé
lavéwité.
Yo pa té enmen lavi yo twop pou yo té pé mo.
12«Sé pou tout syel ek zot tout ki ka westé an syel-la
fe tje zot kontan!
Mé ki mizi téwib 1 kay téwib pou zot ki ka westé an
laté-a ék pou lanme-a,
paski Denmou ja désann asou'w.
I ni an pil waj paskiisavipawesté djé tan anko.”
13 Lé gwo sepan-an we yo té jété’y désann asou
laté-a, i pati déye madanm-lan ki té fe ti gason-an,
14 mé yo bay madanm-lan dé zel, menm kon an
gwo malfini pou’y té sa chapé ko’y pou Sepan an pa
jwennli. I'volé alé an plas-la yo té ja pwépawé ba li
an hote-a. Yo kay otjipé’y la pou twa lanné é dimi.
15Le gwo seépan-an we sa, i ouve djol li ek i vonmi
dlo menm kon an lawivye gwo déye madanm-lan
pou dlo-a té chayé’y. 16 Mé laté-a édé madanm-
lan, laté-a ouve djol 1i épi i bwe tout dlo-a gwo
Sepan-an té vonmi-an. 17 Le gwo sépan-an we sa, i
té faché télman kont madanm-lan, i pati ay fe ladje
kont sé 1éz0t ich madanm-lan. Sé yo ki té ka obéyi
konmandman Bondyé épi sé yo ki té kwe pawol
Jézi, paskiité moutweé yo sé pawol sala sé lavéwité.
181.e sala gwo sépan-an doubout bo lanmeé-a.

13

Vizyon Dé Bét-la
1 Apwé sa, mwen Jan we an bét mové ki té 1évé
soti an lanmeé-a. Bét sala té ni sét tét épi dis kon, épi

i té ni an kouwonn asou chak kon. Epi i té ni an
vyé non ki ka ensilté Bondyé ékwi asou chak tét.
2Bet-lamwen we-a té menm kon on tig, pat li té ka
sanm patbe, épi djolli té menm kon djollyon. Gwo
sépan-an bay bét sala menm kalité gwo pouvwa-a
i menm té ni-an épi i ba 1li dwa pou’y kondwi kon
wa. 3Yonn an sé tet bet sala té ka sanm an tet yo
té blésé poulanmo, mé koté yo té blésé’y-la té viweé
djéwi. Tout moun laté-a té sipwi an chay pou té we
sa ki té wivé bet-la, épi yo tout koumansé swiv li.
4Tout moun koumansé adowé gwo sépan-an paski
i té bay bét-laan menm pouvwa-a i té ni-an. Epi yo
adowé bet-la tou. Ek yo di, “Pyés moun pa fo kon
bet-lal Pyés moun pa sa goumen kont li!”

5Yo bay bet-lakont chansli pou’y té sa bat bouch
li ék pou’y té sa ensilté Bondyé. Yo ba li pouvwa
pou’y té fe sa i vlé pou kawant dé (42) mwa. 61
koumansé ensilté Bondyé, épi non Bondyé, épi
koté Bondyé ka westé-a, épi tout moun ki ka westé
an syeél-la. 7 Epi yo ba li kont chans li pou té sa
fe ladje kont sé¢ moun Bondyé-a épi pou’y genyen
batay-la. Epi yo ba li pouvwa pou’y sa kondwi tout
moun ki an tout lafanmi, an tout péyi, moun ki
ka palé tout diféwan langaj, épi moun ki an tout
nasyon ki an late-a. 8 Tout moun ki an late-a kay
adowé bét-la, antiwan sé moun-an ki ni non yo
ékwi an liv lavi étonnel-la. Non yo ékwi lontan avan

late-a té fet. Liv sala sé sa Ti Mouton-an yo té tjwé-
a.

9 Sé pou tout moun ki ni zowey kouté byen!
10Népot moun ki la pou yo voyé lajol kay alé lajol.
Epi népot moun ki la pou yo tjwé épi sab-la kay



WEVELASYON 13:11 xxxii WEVELASYON 13:18

mo pa sab-la. Kon sa sé pou sé moun Bondyé-a
doubout f0, épi sé pou yo kontiné kwe an Senyeé-a.

11 Le sala mwen we an 1ot bet mové ki 1évé soti
an late-a. I té ni dé kon menm kon an ti mouton,
épi i té ka palé menm kon an gwo sepan. 12 Bet
sala doubout douvan pwémyé bet-la ek i té sevi
menm pouvwa-a pwémyé bét-la té ni-an. I fé tout
moun ki an late-a adowé pwemyé bét-la yo té blésé
pou lanmo-a ek ki té djéwi-a. 13 Dézyenm bét-la
fe an chay miwak. Ité ka jis fé difé soti an syel
désann asou laté-a douvan tout moun. 14 Yo té
bay dezyenm bet-la pouvwa pou fé miwak douvan
pwemyeé bét-la. I sévi sé miwak sala pou kwennen

tout sé moun-an Ki an laté-a. Epi i konmandé pou
yo fé on imaj pou yo sa onnowé pwemyé bét-la yo
té blésé pou lanmo €pi sab-la, mé ki viwé djéwi-a.
15Yo bay dézyenm bet-la pouvwa pou té sa fe imaj
pwemyé bet-la vini vivan pou’y sa palé, épi imaj-
la konmandé pou tjwé tout moun ki pa té dako
pou adowé’y. 16 Epi dézyenm bét-la fé yo matjé tout
moun, gwan kon piti, wich kon pov, lib kon eslav.
Tout sé moun sala té wisivwe on mak asou fon
yo ében asou lanmen dwet yo. 17 Epi népot moun
ki pa té pwan mak sala pa té sa achté ni vann
anyen. Mak sala sé non bet-la ében limowo-a ki ka
wépwézanté non bét-la.

18 Sé¢ pou moun ni an chay lasajés. Moun-an ki
ni lakonpwann-an kay konnet sa limowo sala vlé

di. Limowo sala sé non an nonm. Limowo-a sé sis
san swasant sis (666).

Chanté Sé Moun-an Ki Sové-a

1Mwen gadé anko, ek ki sa mwen ka we pasé Ti
Mouton Bondyé-aki té doubout asou Mon Zayonn!
[té niyon san kawant kat mil (144,000) moun épi’y.
Yo té ni non Ti Mouton-an ék non Papa’y ékwi asou
fon yo. 2Mwen tann an vwa ki soti an syel. I té
menm kon on law1vye gwo épi 1 té¢ menm kon son
on gwo kout loway épi i té ni son kon lé mizisyen
ka jwé hap. 3 Sé moun sala té doubout douvan
gwan chéz wa-a, kat bét vivan-an, épi vennkat (24)
gwan nonm-lan. Yo té ka chanté on chanté neéf, épi
pyésonn pa té sa apwann chanté sala antiwan san
kawant kat mil moun sala Jézi Kwi té ja achté an
late-a pou sa li yonn-an. 4 Pyeés sé moun sala pa té
janmen kouwi vyé lavi. Yo té ja tjenbé ko yo nét
pou Bondyé yonn. Yo ka swiv Ti Mouton-an tout
koté i alé. I té achté yo anpami sé moun late-a. Yo
sé pwémyé konpanni moun yo té mété asou koté
kon an kado bay Bondyé ek Ti Mouton-an. > Yo pa
janmen manti épi yo san fot.

Twa Nanj-lan

6 Mwen we an 10t nanj ki té ka volé byen ho
an syel-la, épi 1 té ka mennen an konmisyon ki
kay vwé pou tout tan bay sé moun-an ki an laté-a.
Nanj-lan di’y bay tout nasyon, tout lafanmi, moun
ki ka palé tout diféwan langaj, épi moun ki an tout
péyi. 71 palé fo ek i di, “Sé pou'w obéyi Bondyé
ek 1évé non’y, paski lé-a ja wivé pou Bondyeé jijé sé
moun late-a. Kon sa adowé Bondyé-a ki fe syel-la
ek late-a ek lanme-a épi tout sous dlo.”

8 An 10t nanj té ka swiv pwemyé-a épi i di, “Ba-
bilonn tonbé! Yo ja détwi gwo vil Babilonn-an! Vil

sala té menm kon an fanm ki fé tout moun an late-
a viv vyé lavi épi'y. Vyé lavi sala sé menm kon

diven fo i ba yo bwe.”

9 An twazyenm nanj té ka swiv dé pwémyé-a ek
i palé fo anko, i di, “Moun ki adowé beét-la épi imaj
li, épi ki kité yo mété mak li asou fon yo ében asou
lanmen yo 19kay ni pou bwe diven anme Bondyé-
a. Diven anmeé sala ka wépwézanté waj Bondyé.
Yo kay ni pou bwe tout diven anmeé sala ek tout
fos 1i, diven-an Bondyé vidé an pot waj li-a. Epi
sé moun sala kay soufe an difé ek souf douvan sé
nanj Bondyé-a ék Ti Mouton-an. 11 Lafimen difé
sala ki ka fé sé moun-an soufé-a kay mouté pou

tout tan ek pou tout tan. Epi sé moun-an ki ka
adowe bet-la ek imaj li-a épi ki té dako pou yo té
pwan maknon y—lan pa kay janmen ni soulajman,
ni oswe ni lajouné.”

12 Kon sa sé pou sé moun Bondyé-a doubout
fo épi sé pou yo obéyi konmandman Bondyé épi
kontiné kwe an Jézi Kwi.

13 Mwen tann an vwa ki soti an syel, i di, “Mi sa
pou'w ékwi: I bon an chay pou sé moun-an yo tjwé-
apaskiyo té kwe an Senye-a.”

Léespwi Bondyé wéponn épi i di, “Wi, sa vwé. Dépi
atjwelman yo ja fini twavay wed yo-a. Yo kay pozé
ek tjé kontan paski yo ja wisivwe péyiman pou
twavay-la yo ja fe-a.”

Denyé Jijman-an
14 Mwen gadé anko, ek ki sa mwen ka we pasé
an gwo nwaj blan! An moun ki té ka sanm an
nonm té asid asou nwaj-la. I té ni an kouwonn 10
asou tetli épiité nian koutlalanmen’y ki té filé an

chay. 15 An 10t nanj soti an Kay Bondyé-a ek i palé
fo ek i di moun-an ki té asid anlé nwaj-la, “Pwan
koutla’'w ek pasé’y asou late-a paski tan-an ja vini
pou weékolté. Sé fwi-a ki an late-aja mi.” 16 Menm
le-a moun-an ki té asid anle nwaj-la fé yon kout
koutla asou laté-a épi tout bagay té wékolté.

17 Mwen we an 1ot nanj anko ki té soti an Kay
Bondyé-a an syel. I té ni an koutla an lanmen’y

tou ek koutla sala té filé an pil. 18 Ek mwen we an
1ot nanj. Sé li ki té ka gadé difé-a ki anlé lotel-la. I
soti bo loteél-la ek i palé fo épi i di nanj-lan ki té ni
koutla filé-a, “Gadé, sé fwi-a ki asou sé pyé bwa-a
ki an late-a ja mi, kon sa pwan koutla’'w ek koupé
sé gwap-la.” 19 Nanj-lan pasé koutla’y anlaté-aépii
koupé tout sé gwap fwi-a épiiladjé yo adan twou-
a koté yo ka pijé yo-a. Twou sala ka wépweézanté
waj Bondyé asou sé mové moun-an. 20 Yo pijé sé
fwi-a an gwo twou-a ki an déwo vil-la pou fé ji yo
soti. San té soti an plas sala menm kon on lawivye.
I té ni apipwé senk pyé fondje épi dé san (200) lyé
londjeé.

15

Seét Nanj-lan Pwe'pawé Pou Mennen Séet Modisyon
1Lé sala mwen wé on bagay €twanj pawet an
syel-la, on bagay moun pa té Jjanmen we. I ka fe
moun westé bouch gwan ouve. Mwen weé sét nanj
ki té ka mennen dényé set (7) modisyon-an. Apwé
sé modisyon sala, waj Bondyé kay fini. 2 Mwen
we an bagay anko ki té ka sanm an lanmeé ki fét
an glas ek i té ni difé mélé andidan’y. Sé moun-an
ki genyen batay-la anlé beét-la ék imaj li-a ek asou

limowo-a ki ka wépwézanté non’y-lan té doubout
bolanmeé glas sala. Yo té ni hap an lanmen yo, hap
Bondyé té ja ba yo. 3 Yo té ka chanté chanté Moziz,
sevant Bondyé-a, ansanm épi chanté Ti Mouton-an.
Chanté-a té ka di:
“Sé ou Bondyé ki Senyé nou,

sé ou ki ni tout pouvwa.
Twavay ou gwan an chay.
Yo ka fé moun westé bouch gwan ouve.
Ou sé wa tout nasyon ki an late-a.
Twavay ou dwet ek yo sé lavéwité.
4Ki moun ki pa kay onnowé’'w

ek ki moun ki pa kay 1évé non'w?
Sé ou yonn ki san fot.
Tout nasyon kay vini ek yo kay adowé’w,

paski yo ja we akle tout sa ou ka fe sé bagay ki

dwet.”

5 Apwé sa, mwen weé Kay Bondyé-a té ouve
an syel, épi mwen we tant-lan ki ka wépwézanté
pwézans Bondyé-a. 6 Sét (7) nanj-lan ki té mennen
set modisyon-an soti an Kay Bondyé-a. Yo té abiyé
an had blan ki ka kléwé. Yo té ni an sanng an 10
owon lestonmak yo. 7 Yonn an kat bét vivan-an bay
set nanj sala set bol an 1o ki té plen épi waj Bondyé-
a ki ka viv pou tout tan-an €k pou tout tan-an.
8 Lafimen ki té soti an klété Bondyé té plen gwan
Kay li-a, épi pyesonn pa té sa antwé an Kay sala tout
tan sé modisyon-an sé nanj-lan té mennen-an pa
té bout.

16

Set Nanj-lan Mennen Séet Modisyon

1 Lé sala mwen tann an vwa ki soti an Kay
Bondyé-a. I palé fo €k i di sét (7) sé nanj-lan, “Alé
pwan sét bol sala ek vidé waj Bondyé asou late-a.”

2Kon sa pwemyé-a alé ek i vidé bol li asou late-a
épi menm lé-a gwo bobo ki té ka fé moun mal an
chay koumansé 1évé asou sé moun-an ki té ni mak
bet-la ek ki té ka adowé imaj bét-la.

3Lé sala dézyenm nanj-lan vini ek i vidé bolli an
lanme-a épi menm le-alanme-a tounen san, menm
kon san an moun ki mo, ek tout sa ki té ka viv an
lanmeé-a mo nét.

4 Le sala twazyenm nanj-lan vidé bol li asou
lawivye épi tout sous dlo épi yo tout tounen san.
5Ek mwen tann nanj-lan ki weéskonsab tout sé dlo-a
di,

“Sé ou yonn, Bondyé, ki san fot,
ou ki ka viv atjwélman,
ou ki té ka viv dépi avan anyen té fét.
Jijman-an ou bay-la dweét.
6Ouja bay sé moun sala san pou yo bwe, sé moun-
an ki té tjwé sé moun Bondyé-a ek sé pwofet-
la.
Yo ka jwenn pinisyon-an yo méwité-a.”
7Lé salamwen tann an vwa ki soti bo lotél Bondyé-
a. Vwa-a di,
“Wi, sa vwe.
Sé ou Bondyé ki Senyeé nou,
sé ou ki ni tout pouvwa.
Sé ou ki toujou ka palé lavéwité-a,
ek ou ka jijé dwet, san pwéféwans.”

8 Lé sala katyenm nanj-lan vini ek i vidé bol li
asou soléy-la, ek sa bay soley-la pouvwa pou bwilé
moun ek difé’y.

9 Chale soley-la té ka bwilé moun. Yo jiwé
Bondyé ki té ni pouvwa asou sé modisyon sala épi
yo pa té dako pou tounen hod péché yo pou té sa
1évé non Bondyé.

101e sala senkyenm nanj-lan vini ék i vidé bol li

koté bet-la té asid ka kondwi-a. Menm lé-a nwese
kouve tout sé¢ moun-an i ka kondwi-a. Moun
koumansé modé lanng yo paski soufwans-lan té

telman mové. 11 Yo jiwé Bondyé ki an syél pou
lapéti soufwans-lan €k bobo-a yo té ni-an, mé yo
pa té dako pou té sa tounen kont movezté-a yo té
ka fe-a.

12 Sizyenm nanj-lan vini ék i vidé bol li asou
Lawivyé Youfrétis-la. Leé i fé sa, lawivye-a sék nét
pou sé wa-a ki ka soti an soléy lévan-an sa jwenn
mannye pou yo sa pasé. 13Mwen we twa vyé léspwi
ki té ka sanm kwapo. Yo soti an djol gwo sépan-
an épi an djol bét-la épi an djol fo pwofet-la. 14 Yo
sété lespwi Denmou ek yo té ni pouvwa pou fé an
chay miwak. Yo alé kwiyé tout sé wa-a ki an late-
a pou fe yo asanblé adan an sél plas pou fe ladje
asou gwan jou-a lé Bondyé-a ki ni tout pouvwa-a
kay moutwé pouvwa’y-la.

15 “Gadé, mwen ka vini menm kon on vole! I kay
bon pou tout moun ki pa domi épi ki pa tiwé had
y0 pou yo pa sa maché touni, pou yo pa sa hont
douvan moun.”

16 Le sala sé vyé lespwi-a fe sé wa late-a asanblé
ko yo ansanm an plas-la yo ka kwiyé Anmagédonn-
an an langaj sé Jwif-la.

171 sala setyenm nanj-lan vini ek i vidé bol li
an léze-a épi menm lé-a an vwa soti koté gwan
chez wa-a yé-a an Kay Bondyé-a. I palé o ek i

di, “Tout bagay fini net.” 18 Zéklé limen, la té ni
an gwo dézod, loway woulé, épi la té ni an gwo
twanblannte. Dépi tan moun koumansé viv asou
laté-a la pa janmen ni an twanblannte kon sa. Sé
pa an ti twanblannte! 19 Gwan vil-la fann an twa
moso épi tout vil ki té an tout péyi an late-a té détwi.
Kon sa Bondyé pa té obliyé gwan vil Babilonn-an. I
fe’y bwe waj li épi jijjman’y menm kon an moun yo
fosé bwe diven ki anme. 20 Tout ti péyi ki anlanme-
a dispawet épi tout sé mon-an dispawet tou, 21 épi
an gwan lapli laglas té tonbé asou moun an late-a
ek chak sé moso laglas-la té ka pézé yon san (100)
liv. Modisyon sala té télman mové, moun jiwé
Bondyé pou lapéti soufwans-lan yo té ka soufe
anba lapli laglas sala.

17

Fanm Vyé Lavi-a

1 Le sala yonn anpami sé sét (7) nanj-lan ki
té ni sét (7) bol-la di mwen, “Vini, ek mwen kay
moutwé’w mannye Bondyé kay pini gwo fanm
vyé lavi-a, fanm-lan ki ka wépwézanté gwan vil-la
yo té fé bo koté ki ni an pil dlo-a. 2Sé wa late-a ja
kouché épi’y, ek tout sé moun laté-a ja vini menm
kon moun ki sou 1é yo bwe diven malpwopté-aité
ka ba yo-a.”

3 Lé sala Lespwi Bondyé désann anle mwen épi
nanj-lan poté mwen alé an hoté épi la mwen weé
an fanm ki té asid asou an gwo bet ki wouj. Bét la
té ni vyé non ki ka ensilté Bondyé matjé asou tout
ko’y. Ité ni sét tét épi dis kon. 4 Fanm-lan menm
té byen abiyé ek had lila ek wouj ki che. I té ni

10 ék diyanman ek bijou ki ché anlé’y. I té ni an
pot 10 an lanmen’y ék pot-la té plen ek diven ki ka
weépweézanté tout kalité movezté ek malpwopté i té
ka fe. 5> Asou fon’y té ni an non ékwi. Non sala té ni
on sigwé adan’y, i matjé: “Gwan vil Babilonn-an!
Manman tout fanm vyé lavi, épi tout malpwopté ki
an late-a.” 6 Mwen wé anko mannyé fanm sala té
sou, paskiité ja bwe san sé moun Bondyé-a ek san
sé moun-an yo té ja tjwé-a, paskiyo té di yo kwe an
Jézi.

Le mwen we fanm-lan mwen té sipwi an chay.
7Kon sa nanj-lan di mwen, “Pouki ou sipwikonsa?
Mwen kay di'w sigwé-a ki an madanm sala ék bét-
la ki ka poté’y-la, bet-la ki ni set tét ek dis kon-an.
8 Bet sala ou we-a té vivan lontan mé apwézan i pa
vivan anko, mé i kay viweé 1évé ék i kay moute soti
an twou-a ki pa ni bout-la. Apwé an tan i kay alé
an plas-la koté yo kay détwi’y-la pou tout tan. Sé
moun-an ki ka viv an late-a ki pa ni non yo ékwi
an liv lavi étonnél-la dépi an koumansman laté-a
kay sipwi an chay le yo kay we bét-la. Yo kay sipwi
paski yo sav i té vivan an tan lontan, atjwelman i
pa vivan anko, mé i kay viwé 1évé anko.

9 “Moun ki ni léespwi kay konpwann sé bagay
sala. Set tet-la ou ka we-a ka wépwézanté set mon
koté fanm-lan ka asid, yo ka wépwézanté set wa
tou. 10 Senk an sé wa sala pa la ankd. Yonn ka
kondwi toujou ek la ni yonn ki p’oko vini. Lé i
vini, i kay kondwi pou an ti tak tan tousél. 11 Bet-la
ki té vivan lontan-an mé ki pa vivan anko-a ka fe
ywityenm wa-a, paski i sé yonn an sé set wa sala
?k 1 kay pati alé an plas-la yo kay détwi’y pou tout

an-an.

12 “Dis kon sala ou we-a ka wépwézanté dis
wa. Yo p’oko jwenn pouvwa pou yo sa kondwi
mé lé yo kay wisivwé pouvwa, yo kay kondwi
ansanm ek bet-la pou an neditan. 13 Dis wa sala
ka katjilé menm mannye. Yo kay bay bét-la dwa-
a ek pouvwa-a yo ni-an. 14 Yo kay fé ladjé kont Ti
Mouton Bondyé-a, mé Ti Mouton-an ek sé moun li-
an kay genyen yo paski sé li ki Wa tout wa ek Met
tout met. Sé moun li-an sé moun i té kwiyé, moun
i té chwazi, ek moun ki toujou ka kwe an 1i.”

15 Nanj-lan di mwen anko, “Dlo-a ou we-a koté
fanm vyé lavi-a asid-la ka wépwézanté an pil péyi,
moun, nasyon €pi sa ki ka palé diféwan langaj.
16 Dis kon sala ou we-a ansanm ek bét-la kay hayi
fanm vyé lavi-a, épi yo kay pwan tout sa i ni ek yo
kay kité’y touni. Yo kay manjé vyann ki anleé ko’y
épi yo kay détwi'y net épi difé. 17 Sé Bondyé ki mété
an tje dis wa sala pou mété tet yo ansanm ek fé
yon sél katjil pou yo fe saité ja ni plan pou fe dépi
lontan. Sé Bondyé menm ki fé yo dako pou yo té
sa bay bét-la pouvwa-a yo ni pou kondwi-a jis tan
tout bagay fet menm kon Bondyé té ja di i kay fet.

18 “Fanm sala ou we-a ki gwan vil-la ki ka
kondwi sé wa-a ki an laté-a.”

18

Bondyé Détwi Babilonn
1 Apwé sa, mwen we an 10t nanj ki té soti an syel
désann. I té ni an pil pouvwa, ék klété ki té anle’y
kléwé tout late-a. 21 kwiyé 0 ek i di,
“Gwan vil Babilonn-an ja tonbé,
ija fininét.

La paweésté anyen andidan’y anko pasé tout kalité
vyé léspwi ki vini weésté la
ek vye kalité jibyé moun hayi ki ka asanblé la.
3Moun tout nasyon té ka viv vyé lavi épi’y.
Vyé lavi sala sé menm kon diven f0 i té ba yo bwe.
Sé wa laté-a té ka viv vyé lavi épi fanm vyé lavi-a
yo té ka kwiyé Babilonn-an,
ek sé machann-an té ka vini wich anleé tét li
paskiité vlé ni tout saiwe.”
4Le sala mwen tann an 1ot vwa ki soti an syel ki
di:
“Ou, sé moun mwen-an, lévé soti andidan vil sala
pou’'w pa fé menm sé péché-aika fé-a,
pou modisyon-an ki kay tonbé anle’y-la pa
tonbé anle’w tou.
5Bondyé pa obliyé sé péché-aija fe-a,
yo ja fé an gwo pil ki ja wivé jis an syél-la.
6Kité Babilonn jwenn menm soufwans-lanité bay
z0t-la.
Wimet li dé fwa pou saité fé-a.
Balidiven ki dé fwa plianme pasé saité bay zot-la.
71té wich ek iachté tout saité vlé.
I té ka kwe i anho tout moun.
Kon sa ba li soufwans ek lapenn pou menm otan
wiches i ni.
[ kadian tje’y:
‘Sé mwen ki wenn,
ek mawi mwen pa mo.
Mwen pa kay janmen nilapenn?’
8Pou lapéti sa i ka di-a modisyon kay tonbé anle’y.
Adan yon jou maladi ek lapenn ék lafen kay tonbé
anle’y.
Difé kay bwilé’y nét

paski Bondyé Senyé nou-an ni an pil pouvwa
épi sé li ki ja kondanné’y.”

9 Sé wa late-a ki té ka viv vyé lavi épi'y-la ek
ki té ka wisivwe wiches an lanmen’y-lan kay we
lafimen difé-a ki ka bwilé’y-la. Le sala yo kay pléwé
ek yo kay mété lanmen asou tet yo. 10 Yo kay westé
lwen afos yo kay pée pasé an modisyon-an tou. Yo
kay hélé, “Woy, woy, woy! Ou gwan vil Babilonn-
an ki té télman f0, adan yon néditan ou ja jwenn
pinisyon'w!”

11 Sé machann laté-a tou kay pléwé ék yo kay
an lapenn lé yo we sa ki wivé Babilonn, paski la
pa kay ni pyés moun pou sa achté sé bagay-la yo
ka vann-an. 12 Mi tout sé bagay-la yo té ka vann-
an: Lo, dajan, diyanman ek bijou ki che an chay,
bel twel swa ki ché an chay, twel wouj ék lila,
bwa ki santi bon ek bagay ki fet ek pik léfan ek
bwa ki che, bagay kon tjwiv, fe, ek bél woch yo ka
kwiyé mab, 13 bagay ki ka santi bon kon kannel
ek zépis, ek lanmi pou fé wimed, ek frankinsens
épi lansan, diven ék lwil, bon fawin fwans ek mi,
bef ék mouton, chouval ek kawos, ek moun Ki éslav.
14 Sé machann-an kay di, “Tout sé bagay-la ou té
mété tje'w asou-a ja dispawet net. Tout sé bel
bagay-la ék sé wicheés-la ou té ni-an ped épi ou pa
kayjanmen weé yo anko.” 15Lapé kay tonbé anlé sé
machann-an ki vann sé bagay sala pou vini wich-
la 1é yo we gwo modisyon-an ki tonbé anle vil-la.
Yo kay doubout lwen, yo kay pléwé, yo kay mété
lanmen anle tet yo 16 ek yo kay di, “Woy, woy, woy!
Gadé sa ki wivé gwan vil-la! I té menm kon on
madanm Kki té byen abiyé ek bel had lila ek wouj

ki ché. Pa dé 10 ek diyanman ek bijou ki che i
té ni anle’y! 17 Mé tout wichés li-a fini adan yon
neditan!”

Tout mét batiman ék tout moun ki ka navidjé, ek
tout matlo épi tout 1ézot ki ka genyen lavi yo anle
lanme kay westé lwen, 18 épi yo kay hélé o 1é yo
kay we lafimen difé-a ki ka bwilé vil-la. Yo kay dj,
“La pa té janmen ni pyes vil ki kon vil sala!” 19 Yo
kay mété té anle tet yo afos yo an lapenn ek yo kay
pléwé, yo kay hélé fo, yo kay di, “Woy, woy, woy!
Gadé sa ki wivé gwan vil-la! Tout moun ki té ni
batiman té vini wich anlé tet vil sala. Mé adan yon
neditan i pedi tout bagay.”

20 Sé pou tout sa ki an syel-la kontan paski Ba-
bilonn ja tonbé. Sé pou tout moun Bondyeé épi tout
sé zapot-la €k sé pwofeét-la kontan paski Bondyé ja
kondanné Babilonn pou sé méchansté-aité fe’'w-la.

211e sala on nanj ki té ni an pil pouvwa anmasé
on gwo woch ki té menm kon on woul moulen. I
jété’y an lanmeé-a ek i di, “Sé kon sa yo kay pwan
gwan vil Babilonn-an ek jété’y até. Pyeésonn pa kay
janmen we’y anko. 22 Pyésonn pa kay tann moun
ka jwé hap, flout ében twonpét, épi pyesonn pa kay
chanté andidan’w anko, Babilonn. Pyés nonm léta
pa kay twavay an vil sala anko. Yo pa kay tann
son moulen anko. 23 Lanp pa kay kléwé andidan'w
anko, Babilonn. Yo pa kay tann vwa moun ki ka
mayé andidan’w anko. Sé machann ou-an sété
gwo zOm laté-a. Ou té kwennen sé moun laté-a ek
tjenbwa-a ou ka fé-a.”

24Yo pini Babilonn paski sé li ki koupab pou san
se pwofet-la ek sé moun Bondyé-a yo té tjwé-a, ek
san tout 1ézot moun yo té ja tjwé an late-a.

19

Yo Adowé Bondyé An Syél
1 Apwé sa, mwen tann an dézod kon vwa an pil
moun an syel-la. Yo té ka hélé fo ek yo té ka di,
“Alélouyal
Annou lévé non Bondyé!
Sé li ki sové nou,
sé li ki ni tout pouvwal!
2Sé li ki toujou ka palé lavéwité-a.
I ka jijé dwet, san pwéféwans.
Ijajijé gwo fanm vyé lavi-a ki té ka gaté tout late-a
ek vyé lavi-a i té ka kouwi-a. Bondyé ja ba li
pinisyon-an i té méwité-a
paskiité tjwé sé sevant li-a.”
3Le sé moun-an ki té an syel-la we lafimen difé-
a ki té ka bwilé Babilonn-an, yo hélé fo anko ék yo
di,
“Alélouyal
Lafimen gwo vil-la ka mouté pou tout tan ek pou

_ tout tan!” ] .
41.é sala vennkat (24) gwan nonm-lan épi kat bét

vivan-an tonbé ajounou ek yo té bésé tet yo ate pou
adowé Bondyé ki asid asou gwan cheéz-la koté i ka
kondwi-a. Yo di,
“Alélouya! Sa vwé!”

5 Lé sala mwen tann an vwa ki soti koté gwan
chez wa-a yé-a. Vwa-a dj,
“Tout moun ki ka sévi Bondyé, ki ka onnow¢é’y,

gwan kon piti,

annou di ki mizi bon Bondyé nou-an bon.”

6 Apwé sa, mwen tann sé moun-an anko. Son-an
yo té ka fé-a té menm kon son on lawivye gwo épi
ité menm kon son on gwo kout loway. Yo di,

“Alélouyal
Sé Bondyé ki Senyeé nou.
Sé li ki ni tout pouvwa-a

ek sé li ki ka kondwi.
7Annou fe fét,

annou fé tjé nou kontan,

épi annou lévé non’y,
paski tan-an ja vini pou Ti Mouton-an mayé.
Fi-a i kay mayé-a ja pwépawé kO’y pou yo mayé.
8Bondyé ja abiyé fi-a ek had blan,

had ki net ek ki ka kléwé kon soley-la.”
(Sé had blan sala ka wépwézanté sé bon bagay-la sé
moun Bondyé-a ja fe-a.)

9 Lé sala nanj-lan di mwen, “Mi sé pawdl-la
pou'w ékwi: Pa dé bon i bon pou sé moun-an yo
envité an mawiyaj Ti Mouton-an.” Nanj-lan di
mwen anko, “Sé pawol sala soti an bouch Bondyé

menm.” o . .
10Le sala mwen tonbé ajounou an pyé nanj-lan

ek mwen té bésé téet mwen até pou té sa adoweé’y,
mé nanj-lan di mwen, “Pa fé sa pyés. Mwen sé on
sevant menm kon ou épi kon tout sé fwe'w-la ki ja
kwe an sé pawol-la Jézi Kwi té moutweé-a. Sé pawol
sala sé lavéwité. Sé Bondyé ou ni pou adowe!”

Konmisyon-an sé pwofét-la té ka di-a soti an
lavéwité sala Jézi té moutwé-a.

Moun-an Ki Té Anlé Chouval Blan-an

11 Le sala mwen we an lapot ouve an syeél, ek
ki sa mwen ka we pasé an chouval blan! Yo ka
kwiyé moun-an ki té asid asou’y-la Moun-an Ou
Sa Toujou Konfyé-a Ki Ka Palé Lavéwité-a. I dwet
an jijman’y ek le i ka goumen ladje. 12 Zyé'y ka
kléwé kon flanm difé, ékité nian pilkouwonn anlée

tét 1i. Ité ni an non ékwi anlé’y mé pyés moun pa
konnét non sala antiwan li yonn. 131 té ni on had
ki benyen an san anlée’y ek yo té ka kwiyé’y Pawol
Bondyé-a. 14 Tout solda ki an syel té ka swiv li, yo té
abiyé ek had blan ki nét épi yo tout té asou chouval
blan. 15 An sab ki byen filé té ka soti an bouch
li. I kay sévi sab sala pou genyen ladjé-a kont sé
nasyon-an. [ kay sevi an baton wa ki fetan fé pou’y
sa kondwi sé nasyon-an. I kay pini yo ek gwan waj
Bondyé ki ni tout pouvwa-a. Sa kay fet menm kon
le an moun ka kwazé sé fwi-a an twou-a koté yo
ka pijé yo pou fé diven-an. 16 Asou had li épi asou
tjwis li té ni an non ékwi. Non-an sé “Wa tout wa ek
Met tout met.”

171Lé sala mwen weé an nanj ki té doubout anle
soléey-la. Ité ka kwiyé tout sé jibyé-a ki ka volé byen
ho an syel-la ékidiyo fo, “Vini ansanm ek pwépaweé
pou manjé an gwo fet Bondyé-a. 18 Vini manjé ko
sé wa-a ek sé konmandeé-a ek sé solda-a. Vini manjé
vyann sé chouval-la épi ko sé moun-an ki anlé sé
chouval-la, ko tout sé moun-an, moun ki éslav kon
moun ki lib, gwan kon piti.”

19 Lé sala mwen we bét-la épi sé wa late-a épi sé
solda yo-a. Yo tout té ja asanblé ansanm pou té
sa goumen ladje kont moun-an ki té anle chouval
blan-an ek kont sé moun-an ki té ka swiv li-a. 20 Mé
yo pwan bét-la pwizonnyé, ansanm ek fo pwofét-la
ki té ka fé tout sé miwak-la an pwézans bet-la. Sété
épi sé miwak sala i té ka kwennen sé moun-an ki
té ni mak bét-la épi ki té ka adowé imaj bet-la. Yo
pwan bet-la épi fo pwofeét-la ek yo jété yo tou vivan
an létan difé-a koté souf ka bwilé-a. 21 Sab-la ki té
ka soti an bouch moun-an ki té asou chouval blan-



WEVELASYON 20:1 xlviii WEVELASYON 20:6

an te tjwé tout sé 1ézot solda-a. Lé sala tout sé jibye-
avini ék yo manjé ko sé moun-an jis tan bouden yo
té wed.

20

Yo Anchenné Satan Pou An Mil Lanné

IMwen we an 10t nanj ki té soti an syel désann. I
té nilaklé twou-a ki pa ni bout-la épi an gwo chenn
an lanmen’y. 2 Nanj-lan tjenbé gwo sépan-an ki té
la dépilontan-an yo té ka kwiyé Satan ek Denmou-
an. Nanj-lan anchenné’y 3 ékijété’y an gwo twou-
a ki pa ni bout-la ek i laklé lapot-la épi i mété an
stanp anlé lapot-la pou pyésonn pa sa tiwé’y-la. I
kay weésté la pou yon mil (1000) lanné ék i pa kay
sa chapé an twou sala koté yo té mété’y-la pou’y
sa kwennen sé nasyon laté-a pou jis tan mil lanné
sala bout. Lé mil lanné-a bout, yo kay ladjé’y pou
an ti tak tan.

4Mwen we tibwen cheéz wa ek la té ni moun asid
anle yo. Bondyé té ja ba yo pouvwa pou yo sa jijé.
Mwen we lam sé moun-an yo té koupé tet-la paski
yo té di yo kwe an Jézi Kwi ek yo té ka di sé moun-
an pawol Bondyé. Yo pa té adowé bet-la ni imaj
li, épi yo té wifizé pwan mak li asou fon yo ében
asoulanmenyo. Sé moun sala ki té ja mo-aweésisité
épi yo té ka kondwi épi Jézi Kwi pou yon mil lanné.
5> Sa sé pwemyé wézéweksyon-an. Leéstan sé mo-a pa
wésisité pou jis tan mil lanné sala té bout. 6 Pa dé
bon ibon pou sé moun sala ki wésisité an pwemyé
wézeéweksyon-an. Yo sé sa Bondyé yonn. Dézyenm
lanmo-a pa ni pouvwa pou sa touché yo. Yo kay
vini pweét ki ka sevi Bondyeé épi Jézi Kwi ék yo kay
kondwi épi’y pou yon mil lanné.

Satan Pédi Batay-la

7Le mil lanné-a bout yo kay ladjé Satan soti an
pwizon’y-lan. 81 kay pasé an tout kat kwen late-
a épi 1 kay kwennen sé nasyon-an, sa sé Gog ek
Magog-la. I kay fe yo asanblé adan an sél plas
pou yo sa goumen ladjé kont Bondyé. La kay ni
solda menm kon gwenn sab ki bo lanme-a. 9 Yo
maché asou tout late-a ek yo asanblé oliwon plas-
la koté sé moun Bondyé-a ka westé-a épi oliwon
vil-la Bondyé enmen-an. Mé¢ difé soti an syel épi
i détwi tout sé solda Satan-an. 10Le sala yo tjenbé
Denmou ki té ka kwennen sé nasyon-an ek yo
jété’y an létan difé-a, koté kini souf ka bwilé-a. Sété
menm koté-a yo té ja jété bet-la ek fo pwofét-la. Yo
%aytstoufé lajouné kon lannwit pou tout tan ek pou

out tan.

Denyé Jijman-an

11 Le sala mwen we an gwan chéz wa ki blan,
ek an moun té asid anle’y. Epi syél-la ek laté-a
dispawet nét douvan’y. Pyes moun pa té we yo
anko. 12 Mwen we sé moun-an ki té ja mo-a, piti
kon gwan, yo té doubout douvan gwan chez wa-
a. La té ni tibwen liv ki té ouveé. La té ni an 1ot
liv ki té ouve, liv-la ki té ni non sé moun-an ki ni
lavi étonneél-la. Epi moun-an ki asid asou gwan chéz
blan-an jijé tout sé moun-an ki té ja mo-a asou sé
bagay-la yo té ja fé-a, sé bagay-la ki té ékwi an sé
liv-la. 13 An tan sala lanmeé-aladjé tout moun mo ki
té andidan’y, épilanmo ék plas-la koté sé mo-a yé-a
ladjé tout moun mo yo té ni. Epi moun-an ki té asid
asou gwan chez blan-an jijé yo tout asou sé bagay-
layotéjafe-a. 14Leé sala yo pwan lanmo épi plas-la

koté sé mo-ayé-a ek yo jété yo an létan difé-a. Létan
difé sala sé dézyenm lanmo-a. 15 Népot moun ki pa
ninon’y ékwi an liv lavi étonnél-la, yo pwan’y ek yo
jété’y an 1étan difé-a.

21

An Syél Ek An Laté Néf

1Pwemyé syel-la ek late-a té dispawet épi lanme-
a té dispawet tou. Lé sala mwen weé an syel épi an
lateé nef. 2 Mwen we vil-la ki pou Bondyé yonn-
an, sa sé Jérouzaléem nef-la, kon 1 té ka désann soti
an pwézans Bondyé. Vil sala té kon an madanm ki
abiyé pou’y alé mayé ek mawi’y. 3 Mwen tann an
vwa ki soti koté gwan chez wa-a yé-a. Vwa-a palé
fo, i di “Gadé, Bondyé ja vini viv anpami 1ézom.
I kay viv épi yo ek yo kay vini moun li. Bondyé
menm kay westé anpami yo épi i kay Bondyé yo.
41 kay swiyé tout dlo ki an zyé yo. La pa kay ni
lanmo anko. La pa kay ni lapenn ében pléwé ében
soufwans anko, paski tout sé vyé bagay sala ja
dispawet.”

> Leé sala moun-an ki té asid asou gwan chez wa-
a di mwen, “Gadé, mwen ka fe tout bagay nef.” I
di mwen anko, “Ekwi sé bagay sala paski sé pawol
sala sé lavéwité, épi ou sa toujou apiyé anle yo.”

61 di mwen, “Tout bagay fini fet. Sé mwen ki
Alfa épi Oméga, koumansman-an épi finisman-an.
Mwen kay bay népot moun ki swef dlo ki soti an
sous dlo-a ki ka bay lavi étonnel-la, €k i pa kay ni
pou péyé dé sou pou sa. 7 Népot moun ki genyen
batay-la kont movezté kay wisivwe sé bagay sala.
Mwen kay Bondyé€’y ek i kay gason mwen. 8 Mé



WEVELASYON 21:9 li WEVELASYON 21:17

sé moun-an ki kwapon-an, moun ki tounen kont
mwen, moun ki ka fé mové, moun ki ka tjwé
moun, moun ki ka kouwi vyé lavi, moun ki ka fé
tjenbwa, moun ki ka adowé imaj ek tout moun ki
ka manti, yo tout kay ni plas yo an l1étan difé-a koté
ki ni souf ka bwilé pou tout tan. Sa sé dézyenm
lanmo-a.”

9Yonn an sét nanj-lan ki té ni set bol-la ki té ni
set denyé modisyon-an vini €pi i di mwen, “Vini,
ek mwen kay moutwé'w fi-a Ti Mouton-an kay
mayé-a.” 10 Lespwi Bondyé désann anlé mwen ek
nanj-lan poté mwen mouté anlé téet an gwo mon
ho, ék 1 moutwé mwen Jérouzalém, vil-la ki pou
Bondyé yonn-an, kon i té ka désann soti an pwézans
Bondyé. 11 Klété Bondyé té andidan’y épi vil-la
té ka kléwé an pil, menm kon an bel diyanman
ki che an pil. I té kle kon kwistal. 121 té ni on
gwo bawad ho oliwon vil-la épi i té ni douz baye.
La té ni on nanj an chak sé baye-a ka fe gad, épi
non douz bwanch fanmi-an ki an nasyon Izwayeél-
la té ékwi asou sé baye-a. 13 La té ni twa baye
asou chak koté vil-la. La té ni twa an soley 1évan,
twa an soléy kouchan, twa pa anho ék twa pa
anba. 14 Fondasyon bawad vil-la té féet anlé douz
woch. Anlé douz woch sala té ni non douz zapot Ti
Mouton Bondyé-a.

15 Nanj-lan ki té ka palé épi mwen-an té ni on
ti baton ki té féet an 10 pou miziwé vil-la, baye-
a, €k bawad-la ki oliwon vil-la. 16 Vil-la té kawé,
londjé’y ék gwande’y té menm mizi. Nanj-lan
pwan baton-an ek i miziwé vil-la. Londje’y sété
yon mil senk san (1500) lyé épi hote’y épi gwande’y
sété menm mizi-a. 17 Nanj-lan miziwé bawad-la

ki té oliwon vil-la. I té ni dé san séz (216) pyé
an mannyé moun ka miziwé.* 18 Bawad sala té
fet ek jaspa. Vil-la menm té fet ek bon lo. I té
klé kon kwistal. 19 Fondasyon bawad vil-la té ni
tout diféwan koulé woch ki ché an chay. Pwemyé
woch fondasyon-an té an jaspa. Dézyenm-lan té
an safaya. Twazyenm-lan té an aget. Katyenm-
lan té an émral. 20 Senkyenm-lan té an onniks.
Sizyenm-lan té an Konilyan. Sétyenm-lan té an
kwots. Ywityenm-lan té an beril. Névyenm-lan té an
topaz. Disyenm-lan té an krisopaz. Wonzyenm-
lan té an jasin. Douzyenm-lan té an anméfis.
21Douz baye vil-la té fet ek bel bijou. Chak sé baye-
até fét épi an gwenn bijou. Lawi vil-la té fet ék bon
10 ki té kle kon kwistal.

22Mwen pa we pyes kay yo ka adowé Bondyé an
vil sala. Bondyé Senye-a, ki ni tout pouvwa-a, épi
Ti Mouton-an toujou la, kon sa pyesonn pa bizwen
pyés kay pou adowé yo. 23 Vil sala pa bizwen
kleté soley-la ében lalin-an paski klété Bondyé ka
kléwé la, épi sé Ti Mouton-an ki lanp vil-la. 24 Tout
nasyon ki an laté-a kay we klété pou yo sa maché,
ek sé wa-a ki an laté-akay mennen wichésyo anvil
sala. 25Baye vil-la pa kay janmen femé, i kay westé
ouve tout lé paski la pa kay ni nwese. 26 Yo kay
mennen tout wiches ek tout bel bagay sé nasyon-
ananvil-la. 27Mé anyen ki pa bon pa kay antwé an
vil-la, ni pyesonn ki ka fée mové ében ki ka manti. Sé

* 21117 Londjé’y sété yon mil senk san (1500) lyé...an mannye
moun ka miziwé. An langaj Grik-la londje, gwande épi hote vil-la
té ni 12 mil stadia épi bawad-la ki oliwon vil-la té ni 144 kyoubit;
pitét sé limowo sala ni an sigwé andidan yo.

selman moun ki ni non yo ékwi an liv Ti Mouton-an,
liv 1avi étonnél-la, ki kay antwé an vil sala.

22

1 Nanj-lan moutwé mwen lawivye dlo-a ki ka
bay moun lavi étonnél-la. Dlo-a ka kléwé menm
kon kwistal. I ka soti anba gwan chez-la koté
Bondyé ek Ti Mouton-an ka kondwi-a. 21 ka désann
an mitan lawi-a ki an vil-la. Asou toulé dé bodaj
lawivye-a ni pyé bwa-a ki ka bay lavi étonnél-la. I
ka poté fwidouz fwa palanné, yon fwa chak mwa.
Yo ka sevi fey li pou djéwi sé nasyon-an. 3 Anyen
Bondyé modi pa kay antwé an vil-la. Gwan chéz-
la koté Bondyé épi Ti Mouton-an ka kondwi-a kay
la, épi sé moun li-an kay adowé’y la. 4 Yo kay we
fidji’y épi i kay ékwi non’y asou fon yo. 5 La pa kay
ni nwesé an vil sala. Moun pa kay bizwen lanp
ében klété soley-la anko paski sé Bondyé Senye-a
menm ki kay kleté yo, épi yo kay kondwi pou tout
tan ek pou tout tan épi Bondyé.

Jézi Ka Vini Tale

6 Nanj-lan di mwen, “Sé pawol sala sé lavéwité,
ou sa toujou apiyé anle yo. Sé Bondyé Senyeé-a ki
té voye lespwi’y anleé sé pwofet-la pou yo té sa palé
pawol li, ek sé li ki voyé nanj li pou té moutwé sé
sevant li-a sé bagay-la ki ni pou fet touswit-la.”

7]ézi di, “Gadé, mwen ka vini touswit! I bon an
pil pou moun ki obéyi pawol Bondyé ki ékwi an liv
sala.”

8 Mwen menm Jan ja tann ek we tout sé bagay
sala. Le mwen wé ék tann yo, mwen tonbé
ajounou an pyé nanj-lan ki té moutwé mwen sé

bagay sala, ek mwen bésé tet mwen até pou mwen
té saadowé’y. YMéidi mwen, “Pa fé sa pyes! Mwen
sé an sevant menm kon ou ek fwe’'w, sé pwofet-la, ek
tout moun ki obéyi sé pawol-la ki ékwi an liv sala.
Sé Bondyé ou ni pou adowé.”

10T di mwen anko, “Pa séwé pawol Bondyé ki
an liv sala, paski mwen vlé sé moun-an konnet
yo. Tan-an sé bagay sala kay fet-la ka vini touswit.
11Kité moun-an ki mové-a kontiné fé mové’y. Kité
moun-an ki malpwop-la kontiné viv vyé lavi’y, mé
kité moun-an ki dwet-la kontiné fe bagay ki dwet
ek kité moun-an ki ka viv pou Bondyé yonn-an
kontiné viv pou Bondyé yonn.”

12 71ézi di, “Gadé, mwen ka vini touswit! Mwen
ka mennen péyiman mwen épi mwen pou sa bay
chak moun sa yo méwité-a. 13 Sé mwen ki Alfa épi
Oméga, pwemyé-a ek dényé-a, koumansman-an épi
finisman-an.”

14Pa dé bon i bon pou moun ki lavé had yo nét.
Sé yo mwen kay bay pewmisyon pou pasé an baye-
a pou antwé an vil-la épi pou manjé fwi pyé bwa-
a ki ka bay lavi-a. 15 Mé sé mové moun-an ki kon
chyen-an, ék sé tjenbwate-a, €k moun ki ka kouwi
vyé lavi, ek moun ki ka tjwé moun, ek moun ki
ka adowé imaj, ek moun ki ka manti ek ki enmen
manti tout le, tout moun ki ka fe sé bagay sala kay
ni pou westé déwo vil-la.

16 “Mwen Jézi ja voyé nanj mwen koté zot pou’y
sa di zoOt sé bagay sala an sé légliz-la. Sé mwen

ki désandan Wa David-la. Sé mwen ki étwal 1é
bonmaten-an ki ka kléwé an chay-la.”

17Lespwi Bondyé épi fi-a ki mayé-a di, “Vini.”
Kité tout moun ki tann sé pawol sala di, “Vini.”

Kité tout moun ki swef vini, kité tout moun ki
vlé dlo-a ki ka bay lavi étonnel-la vini pou yo sa
wisivwe dlo sala pou anyen.

Dényé Pawol Jan

18 Mwen Jan ka veti tout moun ki tann pawol
Bondyé ki ékwi an liv sala: Si ou mété anyen anlé
sé pawol-la, Bondyé kay mété sé modisyon-an ki
ékwi an liv-la asou sé pinisyon-an ou kay jwenn-
an. 19Sioutiwé anyen anleé pawol Bondyé-a ki ékwi
an liv sala, Bondyé pa kay kité’'w antwé an vil li-a
ek manjé fwi pyé bwa-a ki ka bay lavi étonnel-la,
vil-la ék fwi pyé bwa-a ki ékwi an liv sala.

20 Jézi Kwi ki ka moutwé tout sé bagay sala sé
lavéwité-a ka di, “Wi, ou pé asiwé mwen ka vini
touswit!”

Amen. Vini, Senye Jézi!

21 Mwen ka pwédyé pou Senye Jézi voyé lagwas
li anlé zot tout.

